
илъэси 100 гъуэгуанэ

Къапщытэж
икIи зочэнджэщ

ЦIыхухэм япэ дэIэпыкъуныгъэхэр 
щы хуащIэ медицинэ IуэхущIапIэхэр 
къэ гъэщIэрэщIэжынымкIэ программэр 
республикэм жыджэру щагъэзащIэ. 
Абы ипкъ иткIэ щIыналъэхэм щыIэ 
апхуэдэ IэнатIэхэм щрагъэкIуэкI лэжьы-
гъэм зыщигъэгъуэзащ КъБР-м узынша-
гъэр хъумэнымкIэ и министр Къалэбатэ 
Рустам.

МЫ ИЛЪЭСЫМ а программэм хыхьэу 
узыншагъэр хъумэнымкIэ IэнатIэм и Iуэху-
щIапIэу 7 яухуэ, 15-м зэгъэпэщыжыныгъэ 
лэжьыгъэхэр щрагъэкIуэкI.

Шэджэм районым хыхьэ Звезднэ жыла-
гъуэм метр зэбгъузэнатIи 112-рэ хъууэ, 
иджырей жыпхъэщIэхэм иту амбулаторэ 
щаухуэ. Иджыпсту жылэм дэт медицинэ 
IуэхущIапIэр псэупIэ унэм и япэ къатым 
хэту аращ икIи цIыхухэм зыхуэныкъуэ 
дэIэпыкъуныгъэхэр фIагъ пылъу яIэ ры-
хьэ нымкIэ щытыкIэ тэмэмхэр яIэу щыт-
къым. Псори зэхэту а IэнатIэм къепхащ 
цIыху 1627-рэ.

УхуэныгъэщIэр медицинэм къигъэув 
жып хъэщIэхэм тетынущ. Дохутырхэр зы-
щIэс, цIыхухэм медицинэ Iуэхутхьэбзэхэр 
щыхуащIэну пэшхэр, махуэ стационарыр 
IэнатIэм щылажьэхэми абы къекIуалIэхэ-
ми я тыншыпIэм хуэщIауэ зэкIэлъагъэкIу-
ащ. Мы зэманым ирихьэлIэу унэм и блын-
хэр дращIеящ, инженер коммуникацэхэр 
зэфIагъэхьащ, ухуакIуэхэр иужь ихьащ 
унэ блыныр, пэш кIуэцIхэр зыхуей хуэгъэ-

зэным, унащхьэр телъхьэным. Ахэр зэ-
фIэкIмэ, IуэхущIапIэм къегъэщIылIа щIы-
налъэри зэIузэпэщ ящIэнущ. Бадзэуэ-
гъуэм и кIэм ирихьэлIэу псори хьэзыр 
ящIыну я мурадщ. Апхуэдэу министрым 
зри гъэ лъэгъуащ Кэнжэ, Белэ Речкэ 
 къуажэхэм щаухуэ амбулаторэхэри. Абы-
хэм я ухуэныгъэр 2025 гъэм зэфIэкIынущ.

Къалэбатэ Рустам арэзы къищIащ 
Щхьэлыкъуэ, Яныкъуей, Красноармей - 
с кэ, Терскэ, Арыкъ, Хьэмидей къуажэхэм, 
Май, Тэрч къалэхэм дэт медицинэ Iуэху-
щIа пIэхэм зэгъэпэщыжыныгъэхэр зэры-
щ рагъэкIуэкIым. Министрым пщэрылъ 
ящи щIащ цIыхухэм псынщIэу зыхуэны-
къуэ медицинэ дэIэпыкъуныгъэхэр къазэ-
рыIэрыхьэным хуэщIауэ ухуэныгъэхэр 
ирагъэкIуэкIыну, чэзум щыпэплъэ плIа-
нэпэр тыншыпIэм хуэщIауэ къызэра-
гъэпэщыну.

2030 гъэм и кIэ пщIондэ республикэм 
сыт и лъэныкъуэкIи зыхуей хуэзэу щаухуэ-
ну, щызэрагъэпэщыжыну медицинэ Iуэху-
щIапIэхэр 50 мэхъу. Абы къищынэмыщIа-
уэ, щIыналъэм и поликлиникэхэр зыхуэны-
къуэ IэмэпсымэхэмкIэ, медицинэ транс-
портхэмкIэ ирагъэкъужынущ. Апхуэдэ 
щIыкIэкIэ а зэманым ирихьэлIэу Къэбэр-
дей-Балъкъэр Республикэм цIыхухэм япэ 
медицинэ дэIэпыкъуныгъэхэр щыхуащIэ 
и IуэхущIапIэ псори сыт и лъэныкъуэкIи 
зэпэщу щытынущ.

ЩХЬЭЩЭМЫЩI Изэ.

Унагъуэм, лъагъуныгъэм, зэхуэпэжыныгъэм я махуэм 
ирихьэлIэу, Къэбэрдей-Балъкъэрым «Небо-5642» зэхы-
хьэшхуэр къыщызэрагъэпэщащ. 

МАХУИЩКIЭ (бадзэуэгъуэм и 5-м къыщыщIэдзауэ и 7 
пщIон дэ) екIуэкIа Iуэхугъуэм хэтахэм Iэмал яIащ зэрылъатэ 
шархэм ису заплъыхьыну, картинг зэпеуэхэм хэтыну. Апхуэ-
дэуи хьэ щIэхэм папщIэ мастер-класс гъэщIэгъуэнхэр къызэ-
рагъэпэщащ, фIыуэ ялъэгъуа уэрэджыIакIуэхэм едэIуащ, 
сабийхэм я нэгу зрагъэужьынуи ящыгъупщакъым. КъБР-м 
ЩIалэгъуалэм я IуэхухэмкIэ и министерствэм къызэригъэ-
пэща фестивалыр щекIуэкIащ «Джэдыкъуэ» зыгъэп сэху-
пIэм. 

Мы Iуэхум хыхьэу къызэщIакъуэжащ «УнагъуэщIэ нэ-
хъыфI» щIыналъэ зэпеуэм и кIэухыр. Зэхьэзэхуэм щытекIуа-
х эм ехъуэхъуащ КъБР-м и Правительствэм и УнафэщIым и 
къуэдзэ – министр Къуэшырокъуэ Залым: «Си гуапэщ ди 
рес публикэм щекIуэкI зэхыхьэшхуэм Дагъыстэным, Ин-
гушым, Къэрэшей-Шэрджэсым, Осетие Ищхъэрэм, Крас-
нодар, Ставрополь щIыналъэхэм щыщхэми зыкъызэрыра-
гъэхьэлIар. Ди къэралым щыпсэу лъэпкъхэм я дежкIэ уна-
гъуэ  хабзэхэр лъапIэ дыдэщ икIи ахэр я щIэблэм зэрыбгъэ-
далъхьэнум мыхьэнэшхуэ ират. Сыщогугъ мыпхуэдэ 
Iуэхугъуэ дахэхэм хуэдэхэм лъэпкъ зэпыщIэныгъэхэр нэхъ 
быдэж ящIыну».

Бадзэуэгъуэм и 5-м, дыгъэр къухьа нэужь, Кыщпэк къуа-
жэм аэростати 10 зэгъусэу щагъэлъэтащ. Апхуэдэ Iуэхугъуэ 
гукъинэжкIэ республикэм щыпсэухэмрэ абы и хьэщIэхэмрэ 
яхуэуп сар Ставрополь щIыналъэм Хьэуам къыщызы лъэ-
тыхьхэм я федерацэм и лIыкIуэхэрщ.

- ПщIэрэ щIыхьрэ зиIэ фи щIыналъэ дахэм иджы япэу ды-
къэкIуауэ аращ. Нобэ мыбдеж къыщызэхуэтшэсащ Уры-
сейм и щIыпIэ зэмылIэужьыгъуэхэм къикIа экипажи 10. Дэ 
дызыхэтыр спортщ, ауэ спорт нэхъ дахэ дыдэхэм ар ящыщщ. 
Апхуэдэ дахагъэкIэ Къэбэрдей-Балъкъэрым щыпсэухэми 
дадэгуэшэну тфIэфIу дыкъеблэгъащ. Шарышхуэм уафэм 
зэрызыщиIэтыр зэ нэхъ мыхъуми дэтхэнэми и нэкIэ илъа-
гъун хуейуэ къызолъы тэ, - жиIащ аэростатым и пилот, УФ-м 
Хьэуам къы щы зылъэтыхьхэм я федерацэм и лIыкIуэ Преды-
байло Владислав.

«Небо - 5642» фестивалым епхауэ лъэпкъ щэнхабзэхэм 
теухуа «Этнофест - 2024» зэхыхьэри къызэIуахащ. Абы хэ-
тащ Кавказ Ищхъэрэм и щIыналъэхэм унагъуэурэ къикIа-
хэр. Абы хэм ягъэлъэгъуэнут къадекIуэкI хабзэхэмрэ я щэн-
хабзэмрэ.

- Сэ мы зэхыхьэм си унагъуэшхуэр си гъусэу сыкъэкIуащ. 
 КъБР-м ЩIалэгъуалэм я IуэхухэмкIэ и министерствэм и лэ-
жьакIуэхэм фIыщIэ яхузощI, мыпхуэдиз унагъуэ дахэ зэрызэ-
хуишэсыфам папщIэ. Унагъуэ лъапIэныгъэхэр хъума 
 хъунымкIэ ар щапхъэфIщ. Псоми сохъуэхъу Унагъуэм, лъа-
гъуныгъэм, зэхуэпэжыныгъэм и махуэмкIэ, - жиIащ Ингуш 
Республикэм щIалэгъуалэм я IуэхухэмкIэ и министр Мальса-
гов Iэдэм. 

И Iуэху еплъыкIэр къигъэлъэгъуащ Дагъыстэным щIыхь 
зиIэ и артист Бектимиров Ильяси. Абы зэрыжиIэмкIэ, лъэпкъ 
зэгурыIуэныгъэ щыIэнымкIэ апхуэдэ Iуэхухэм мыхьэнэшхуэ 
яIэщ. 

Зэхыхьэм кърихьэлIахэр хэтащ лъэпкъ зэныбжьэгъуны-
гъэм, унагъуэ хабзэхэр хъумэным хуэгъэзауэ «1 КъБР» теле-
каналым трих «Кунацкая» Iуэхум.

Махуищым къриубыдэу екIуэкIа зэхыхьэр икъукIэ 
купщIафIэт икIи щхьэпэт.

БАГЪЭТЫР Луизэ.

КъБР-м и Парламентым и 
Жылагъуэ советым и зэIу-
щIэ екIуэ кIащ. 

Абы и унафэщI Бечелов 
Ильяс тепсэлъыхьащ яху зэ-
фIэкIамрэ гу зылъытапхъэ-
хэмрэ. 

- 2005-2018 гъэхэм Къэбэр-
дей-Балъкъэрым щылэжьащ 
Парламентым и УнафэщIым и 
деж щыIэ Жылагъуэ совет. 
Абы зэIущIэ 23-рэ иригъэкIуэ-
кIащ  цIыхухэм я псэукIэр егъэ-
фIэ кIуэным, узыншагъэм, 
егъэ  джэныгъэм, экономикэм,  
щIыуэпсым и хъугъуэфIы-
гъуэхэр хъумэным, нэгъуэщI 
Iуэху гъуэхэми теухуауэ. Сове-
тым чэнджэщхэр яритыфырт 
Парламентым и комитетхэм, 
щIыпIэ самоуправленэхэм, 
нэ гъуэщI къэрал IуэхущIапIэ 
щхьэхуэхэми. 

2016 гъэм мэлыжьыхьым и 
19-м КъБР-м унафэ къы щы-
дэкIащ жылагъуэ кIэлъып-
лъы ныгъэм теухуауэ. Абы щы-
гъуэ КъБР-м и Парламентым 
деж Жылагъуэ совет къыщыу-
нэхуащ. Ар зытетыпхъэ мар-
дэхэр Парламентым игъэбел-
джылащ 2018 гъэм мазаем и 
22-м. Жылагъуэ советым и 
япэ гупыр цIыху 30 хъууэ къы-
хахащ 2018 гъэм накъыгъэм и 
24-м. Жылагъуэ советым и 
5-нэ зэхуэсыгъуэм и пIалъэр 
иухащ 2019 гъэм и фокIадэм. 
6-нэ зэхуэ сы гъуэм  и гупыр 
 зэхашащ цIыху 32-рэ хъууэ. 
Экономикэмрэ цIыху хэм я 
псэукIэр егъэфIэ кIуэ нымкIэ 
советым и комис сэ хэри абы 
щыгъуэщ къы щыу нэхуар. Со-
ветым и 6-нэ  зэ хуэ сыгъуэм 
зэIущIэ 13 ири  гъэ  кIуэкIати, 
абыхэм щы зэпкърахащ Iуэху-
гъуэ 22-рэ. ЗэIущIэхэм жы-
джэру хэтащ Парламентым и 
комитетхэр. 

Жылагъуэ советыр зытет 
хабзэхэмрэ мардэхэмрэ, и 
зэхэтыкIэм теухуа хъыбар итщ  
и интернет напэкIуэцIым. Абы 
мыхьэнэшхуэ иIэу си гугъэщ 
ди лэжьыгъэр цIыхухэм я деж-
кIэ гурыIуэгъуэу щыты нымкIэ, 
дзыхь къытхуащIы нымкIэ. 
ЦIы ху бэр зыгъэпIейтей Iуэху-
хэрщ ди зэIущIэхэм дызы-
щытепсэлъыхьыр. Куэд къоп-
салъэ, зыкъытхуагъазэ зы-
гъэ пIейтейхэм теухуауэ. 

Сабийхэмрэ ныбжьыщIэхэмрэ папщIэ туризмэм-
кIэ, лъахэхутэмкIэ, спортымрэ узыншагъэм кIэлъып-
лъы нымкIэ центрымрэ Урыс географие зэгухьэны-
гъэмрэ ирагъэкIуэкIащ «Адэжь щIыналъэр фIыуэ 
зыцIыхухэр» лъахэхутэ зэпеуэр. Абы хэтащ Сабий-
хэмрэ щIалэ гъуалэмрэ творчествэмкIэ я унэм щыIэ 
«Вершина» егъэджэныгъэ зэгухьэныгъэм хэт гуп-
хэр: «Вершина», «Азимут», «Эльбрус», «Нальчик».

ЗЭПЕУЭМ хэтахэм зыкъызэрагъэлъэгъуахэр къа-
пщытащ Сабийхэмрэ щIалэгъуалэмрэ творчествэмкIэ 
я унэм и унафэщIым и къуэдзэхэу Хьэрэдурэ Лидиерэ 
Пщыкъуэ Анютэрэ, методист Уянаевэ Ларисэ. Езы-
гъэкIуэкIар егъэджакIуэ Отаровэ Зульфиящ. Ар Iыхьэ-
Iыхьэу гуэшауэ екIуэкIащ  икIи щIэщыгъуэ ящыхъуащ 
сабийхэмрэ ныбжьыщIэхэмрэ. Я зэфIэкIхэр, зыщыпсэу 
лъахэм, республикэм и щIыпIэ дахэхэм теухуауэ 
ящIэхэр абы нэхъри наIуэ къищIащ. 

ГЪУЭТ Синэ. 

Москва и ВДНХ-м щекIуэкIа, «Уры-
сей» дунейпсо гъэлъэгъуэныгъэ-фо-
румым и утыку итахэр щагъэлъапIэ 
зэхыхьэм КъБР-м и Iэтащхьэ КIуэкIуэ 
Казбек хэтащ. Гъэлъэгъуэныгъэм и 
фэеплъ тыгъэхэр щIыналъэхэм я лIы-
кIуэхэм яритащ Урысей Федерацэм и 
Президентым и Администрацэм и 
УнафэщIым и Япэ къуэдзэ Кириенкэ 
Сергей.

ФОРУМЫР 2023 гъэм щэкIуэгъуэм и 
4-м, ЦIыхубэ зэкъуэтыныгъэм и махуэм, 
къызэIуахащ. Ар зэрылэжьа мазийм 
 къриубыдэу ВДНХ-м щыIащ ди къэра-
лым и цIыху, абы и хьэщIэ мелуан пщIы 
бжыгъэхэр. Дэтхэнэ щIыналъэми Iэмал 
иIащ абы и утыкум я ехъулIэныгъэхэр ща-
гъэлъэгъуэну.

Абы теухуа и еплъыкIэр къигъэлъэгъуащ  
КIуэкIуэ Казбек: «И зэхэлъыкIэкIи къы-
зэщIиубыдэ IуэхукIи лъэщу къызэрагъэ-
пэща мы проектыр куэдым ягу зэ ры-
дыхьар тлъэгъуащ, и гъэщIэгъуэнагъым 
удихьэхырт, гушхуэныгъэ къыпхилъхьэрт. 

Фигу къэзгъэкIыжынщи, дыгъэгъазэ 
ма зэм «Урысей» гъэлъэгъуэныгъэм 
«Къэ  бэрдей-Балъкъэрым цIыхухэм я гур 
къехьэху» къыхуеджэныгъэм щIэту рес-
публикэм и махуэр щекIуэкIащ. Дэ дытеп-
сэлъыхьащ щIыналъэм и агропро мыш-
леннэ комплексым, Iуащхьэмахуэ лъа-
пэрэ Налшык и курортхэмрэ, ди лъэпкъ 
хабзэхэм, щэнхабзэ щIэиным. Къэбэр-
дей-Балъкъэрым и къуэ пажэхэу Кулиев 
Къайсынрэ Темыркъан Юрэрэ я цIэхэр 

щыIуащ, зыкъыщагъэлъэгъуащ «Кабар-
динка», «Балкария», «Терские казаки» 
къэ факIуэ гуп цIэрыIуэхэм, республикэм 
и щIалэгъуалэм.

Мыхьэнэшхуэ иIэщ гъэлъэгъуэныгъэм 
и кIэух зэIущIэхэр ди Президент Путин 
Вла димир и псалъэхэу «Урысейр зы-
щIыпIэ дежи щиухыркъым» фIэ щыгъэм 
щIэту зэрекIуэкIыр. ИпэжыпIэкIи апхуэ-
дэущ зэрыщытыр. Гъэлъэгъуэныгъэр зэ-
рыщыIа зэманым къриубыдэу ди къэ-
ралым теухуа щIэщыгъуэ куэд  къатщIэрт, 
и зэфIэкIыр здынэсыр дгъэ щIагъуэрт. 
ЩIыналъэхэр лэжьыгъэ и пIалъэкIэ дызэ-
хъуажэрт, зэгъусэу проектхэр зэры зэ-
дэтщIэнумкIэ зэгурыIуэныгъэхэр зэт-
щIылIэрт. 

Щхьэпагъышхуэ иIэщ а Iуэхум адэкIи 
къызэрыпащэнум – Путин Владимир Iэ 
щIидзащ «Урысей Федерацэм и ехъулIэ-
ныгъэр гъэлъэгъуэн, къэралымкIэ яIэ гу-
шхуэныгъэм хэхъуэн, сабийхэмрэ щIалэ-
гъуалэмрэ я щIэныгъэм, Iэзагъэм зегъэу-
жьын, «Урысей» дунейпсо гъэлъэгъуэны-
гъэ-форумым и щIэиныр хъумэн папщIэ 
«Урысей» лъэпкъ центр къы зэ Iухыным 
теухуауэ» унафэм.

Шэч къытесхьэркъым «Урысей» гъэ-
лъэ гъуэныгъэм лъэпкъ зэмылIэужьы-
гъуэ куэд щыпсэу ди къэралышхуэр нэхъ-
ри зэрызэкъуигъэувам, а зэкъуэтыны-
гъэр тлъытэфу, тхъумэфу, зыр адрейм 
дэ  Iэ пыкъуэгъу дыхуэхъужу, псоми ди зэ-
хуэдэ ди текIуэныгъэм дыщыгуфIыкIыу 
ды зэрыригъэсам».

Гъунэ гъу республикэхэу Осетие Ищ-
хъэрэ - Аланиемрэ Ингушымрэ я уна-
фэщI хэмрэ цIыхубэмрэ автономие зэ ра-
гъуэтрэ илъэси 100 зэрырикъуамкIэ 
ехъуэ хъуащ КъБР-м и Iэтащхьэ КIуэкIуэ 
Казбек. 

БАДЗЭУЭГЪУЭМ и 6-м Осетие Ищхъэрэ - 
Аланиер, 7-м – Ингуш Республикэр къы зэ-
рыунэхурэ илъэси 100 ирикъуащ. 

 «Осетин лъэпкъым Урысейм хэту автоно-
мие зэригъуэтам абы щыпсэу цIыхубэм я 
гъащIэр фIыкIэ ихъуэжащ, - дыкъыщоджэ 
КъБР-м и Iэтащхьэм Осетие Ищхъэрэ - Ала-
ние Республикэм и УнафэщI Меняйлэ Сер-
гей зыщыхуигъэза хъуэхъум. - Лъэпкъым 
къыдекIуэкI псэукIэ хаб зэм рэ и щэнхабзэм 
и хъугъуэфIыгъуэхэмрэ хъума хъуащ абы и 
фIыгъэкIэ. Илъэси 100 блэкIам Осетие Ищ-
хъэрэм и экономикэр ипэкIэ бэкъуащ, 
цIыху бэ гъащIэри экономикэри ефIакIуэу. 
Нобэ ды зэрыт щытыкIэ гугъум щхьэкIи къэ-
мынэу, УФ-м и Президент Путин Владимир 
къы зэрыдэIэпыкъу зэпытри хэту, Осетием 
щIэгъэхуэбжьауэ ухуэныгъэщIэхэр щыд-
ращIей, гъуэгущIэхэр щыкIуэцIраш, къуа-
жэхэмрэ къалэхэмрэ зэIузэпэщ щащI, псэу-
кIэр щофIакIуэ, туризмэм, мэкъумэ шым, 
егъэджэныгъэм, медицинэм зыщеужь. 

Дэ ди фIэщу дыщогуфIыкI гъунэгъу рес-
публикэм и ехъулIэныгъэхэм. Зэ къуэ-
шыныгъэкIэ зэпха ди цIыхухэм я зэпыщIэны-
гъэхэр нэхъ быдэж хъууэ къокIуэкI. Осетие 

Ищхъэрэ - Аланием щып сэухэм гурэ псэкIэ 
сохъуэхъу, узыншагъэ, фIыгъуэ, гуфIэгъуэ я 
илъэси 100 махуэш хуэм къахудэкIуэну си 
 гуапэщ». 

Ингуш Республикэм и Iэтащхьэ Калима-
тов Мэхьмуд-Алийрэ щIыналъэм щып сэу 
цIыхубэмрэ щехъуэхъум, КIуэкIуэ Казбек 
жиIащ: «И къэкIуэну махуэм фIы кIэ узыщи-
гъэ гугъыу, цIыхубэ гъащIэмрэ экономи-
кэмрэ ехъулIэныгъэхэр къыщигъэлъагъуэ, 
и хабзэмрэ псэукIэ хьэлымрэ ихъумэжауэ 
хуэзащ республикэр и илъэси 100-м. ЩIы-
налъэм щыпсэухэр я къару емыблэжу 
зэрылажьэм, УФ-м и Президент Путин Вла-
димир закъыщIигъакъуэ зэпыту зэрыщы-
тым и фIыгъэкIэ, Ингуш Республикэм къи-
кIуэт имыщIэу къэкIуэну махуэм хуеунэтI, и 
пащхьэ иригъэувэжа къалэнхэр жыджэру 
игъэзащIэу. Узыншагъэр хъумэным пыщIа 
Iуэху щIапIэхэр, егъэджэныгъэр щрагъэ-
фIакIуэ еджапIэхэр, гъуэгущIэхэр щаухуэ, 
туризмэмрэ мэкъумэшымрэ зезыгъэужь 
IуэхуфIхэр щызэфIах Ингушым, дэтхэнэ зы 
жэрдэмми цIыхухэм я псэукIэр нэхъыфI 
ищIу. Шэч къытесхьэркъым я Хэкум хуаIэ 
лъагъуныгъэмрэ гъащIэм хуаIэ бгъэ ды-
хьэкIэ псэемыблэжымрэ я фIыгъэкIэ щIы-
налъэр ефIакIуэ зэпыту зэрыщытынум. Ди 
къуэш республикэм щыпсэухэм сигуми си 
псэми къабгъэдэкIыу сохъуэхъу Ингуш Рес-
публикэмрэ Урысеймрэ яфI зыхэлъ Iуэху да-
хэхэр къехъулIэу псэуну». 

Узыншагъэ

100

КъБР-м и Iэтащхьэ КIуэкIуэ Казбек республикэм щып-
сэухэм ехъуэхъуащ Унагъуэм, лъагъуныгъэм, зэ хуэ пэ-
жыныгъэм я махуэмкIэ:

«Нобэ Урысейм щагъэлъапIэ псэ хуабагъэкIэ, унагъуэ 
жьэгум и нэхукIэ, благъэмрэ Iыхьлымрэ я гулъытэкIэ гъэн-
щIа махуэшхуэр - Унагъуэм, лъагъуныгъэм, зэхуэ пэ жы ны-
гъэм я махуэр.

Унагъуэм и илъэсым, ди Президент Путин Владимир и 
жэр дэмкIэ ягъэувам, а махуэм и мыхьэнэр нэхъ щIегъэ-
хуабжьэ.

Унагъуэр, псом хуэмыдэу бынунагъуэшхуэр - ар къэкIуэ-
нум и лъабжьэщ. Хэкум, лъэпкъым, къэралым хуиIэн хуей 
лъагъуныгъэмрэ пэжыныгъэмрэ щIэблэм хуэзыхъумэри 
хэзылъхьэри унагъуэрщ. КъызыхэкIа лъэпкъым, щыпсэу 
къэралым и щэнхабзэхэр унагъуэм щалъытэмэ, пщIэ щы-
хуащIмэ, сабийхэри а щапхъэм тетынущ икIи я нэхъыжьхэм 
я хабзэ дахэхэр ипэкIэ ягъэкIуэтэнущ, гупсысэ пхэнжхэм 
пэщIэтыфынущ, жылагъуэр къэзыгъэтIэсхъэну хуейхэм зы-
кърагъэгъэсэбэпынукъым.

Унагъуэр, анагъэр, сабиигъуэр хъумэныр, жьэгум дэлъ 
лъапIэныгъэхэр лъытэнырщ Урысей къэралыгъуэм и социа-
льнэ политикэм и унэтIыныгъэ нэхъыщхьэр, абы ягъуэт 
дэIэпыкъуныгъэм хуэдэ дунейм и нэгъуэщI щIыпIи щы-
хуащIэркъым.

Урысейм, Кавказ Ищхъэрэм лъабжьэ быдэ зиIэ уна-
гъуэшхуэхэр щопсэу - аращ жылагъуэм и лъапIэныгъэ нэ-
хъыщхьэр, къэралым и лъабжьэр.

Си лъахэгъу лъапIэхэ! Сигуми си псэми къабгъэдэкIыу 
сынывохъуэхъу дэтхэнэ зы унагъуэми зэIузэпэщыгъэ, лъа-
гъуныгъэ, зэгурыIуэныгъэ илъыну, насыпыфIэу илъэс куэд-
кIэ фыпсэуну!»

Жылагъуэм  и
лъабжьэ  быдэ

Жылагъуэ советым хэтхэм 
лэжьыгъэшхуэ ягъэзащIэ 
Пар ламентыр нэгъуэщI жыла-
гъуэ зэгухьэныгъэхэм япы-
щIауэ щытынымкIи. 

Нобэрей ди зэIущIэмкIэ со-
ветым и 6-нэ зэхуэшэсыгъуэм 
и лэжьыгъэр зэхудощIыж. 
ФIы щIэ яхузощI ди лэжьы-
гъэм купщIэ иIэн папщIэ ди 
жэрдэмхэр къыддэзыIыгъа 
депутатхэм, ди зы зэIущIи гу-
лъытэншэу къэзымыгъэна 
Егоровэ Татьянэ, - жиIащ Бе-
человым. 

Парламентым и лэжьыгъэр 
зытет мардэм теухуауэ зэIу-
щIэм  къыщыпсэлъащ  КъБР-м 
и Парламентым и УнафэщI 
Егоровэ Татьянэ. 

- Илъэс 30-м къриубыдэу 
КъБР-м и Парламентым хэлъ-
хьэныгъэ ин хуищIащ ди къэ-
ралым и зыужьыныгъэм. Нэ-
хъыщхьэращи, къэралымрэ 
цIыхубэмрэ зэпыщIауэ щыты-
ным егугъуащ. Пэжщ, сыт хуэ-
дэ зэманми езым и гу гъуехь-
хэр иIэжщ. ИтIани, пщIэ лей 
яхуэфащэщ Парламентыр 
къы  щыунэхуагъащIэм и лэ-
жьыгъэр зэтезыублахэм, япэ 
лъэбакъуэхэр зычахэм. Абы-
хэм ипэ дыдэм щегъэжьауэ 
зэхагъэуващ хабзэубзыху 
 лъабжьэ. Къы дэкIуэуи, жыла-
гъуэ-политикэ щыты кIэри, 
лъэп къ хэм я зэхуаку дэлъ 
 зэгурыIуэныгъэри те мып-
лъэкъукIыу яхъумащ. Абы 
къыхэкIыу, фIыщIэшхуэ яху-
зощI Парламентым и япэ зэ-
хуэсыгъуэм и депутатхэм. 

Хабзэубзыху лэжьыгъэм ды-   
щыпэрыткIэ, дэ къэтлъытэр а 
хабзэ къатщтэхэм я бжыгъэ-
ракъым, атIэ я фIагъырщ. Ди 
хабзэубзыху лъабжьэм и лъэ-
щагъыр мызэ-мытIэу къыхи-
гъэщащ къэралым. Ди пIэм 
диткъым, цIыхухэм я псэукIэр 
зэредгъэфIэкIуэну Iэмалхэм 
зе д гъэубгъуу долажьэ. Лъэп къ 
проектхэр гъэзэщIа хъуным 
дыкIэлъыплъу, республикэм и 

къалэхэмрэ къуажэхэмрэ до-
кIуэ, районхэм щыIэ ухуэны-
гъэщIэхэм, гъуэгухэм я щы ты-
кIэхэм дыкIэлъоплъ. ЦIы-
хухэм допсалъэ, я Iуэху еп-
лъыкIэ зыдогъащIэ икIи ахэр 
къыдолъытэ. А псом иужькIэ, 
Iуэхугъуэ зэхуэмыдэхэм игъэ-
пIейтей цIыхухэр ди деж 
 къыдогъэблагъэ, сэбэп да-
хуохъу.

Нобэ Парламентыр язщ фе-
деральнэ хабзэхэм я проект 
гъэхьэзырынымкIэ нэхъыфIу 
къалъыта щIыналъищым. 
Пар ламентым и 6-нэ зэхуэ-
сыгъуэм къриубыдэу Къэ рал 
Думэм щIэтлъхьащ феде-
ральнэ хабзэхэм я проекти 7. 
Абыхэм ящыщу 5-м федера-
льнэ хабзэм и къару ягъуэ-
тащ, - жиIащ Егоровэм. Пар-
ламентым и УнафэщIым фIы-
щIэ яхуищIащ депутатхэм, 
Парламентым и Жылагъуэ 
советым хэтхэм. 

Жылагъуэ советым и 
мыхьэнэм тепсэлъыхьащ, 
абы и лэжьыгъэм хуэмы бэ-
лэрыгъын, гу зылъытапхъэхэр 
къыхэгъэщхьэхукIын, нэмы-
щIысахэр зыхуей хуэгъэзэн 
зэрыхуейм тепсэлъыхьащ со-
ветым хэт Федченкэ Людми-
лэ. Абы Егоровэм фIыщIэ 
 хуищIащ Парламентыр зэфIэ-
зыгъэувахэм я гуащIэм гу 
зэрылъитам щхьэкIэ. 

КъБР-м и Парламентым и 
депутат Джэш ФатIимэ зэIу-
щIэм щыжиIащ Къэбэрдей-
Балъкъэрым гимн иIэныр япэ 
игъэщыпхъэ Iуэхугъуэхэм зэ-
ращыщыр икIи КъБР-м и Пар-
ламентым и УнафэщIым ар 
зэфIэгъэкIыным и нэIэ три-
гъэтыну. 

ЗэIущIэм хэтахэр зэчэнджэ-
щащ, щIэуэ советым хагъэ-
хьэнухэм Iуэху щхьэпэхэм па-
щэну, IэмалыщIэхэр къагуп-
сысыну, лэжьыгъэфI ирагъэ-
фIэкIуэну зэрагуапэр жаIащ. 

ГУГЪУЭТ Заремэ.

КъБР-м и Iэтащхьэмрэ Правительствэмрэ я пресс-IуэхущIапIэм къызэритамкIэ

Дунейм
щыхъыбархэр

Зыгъэхьэзырар 
ЩХЬЭЩЭМЫЩI  Изэщ.

Ныбгъуэр  бгъасэми,
хьэсэр  и  плъапIэщ.

Лъэпкъ Iущыгъэ:

ЗэIущIэхэр

1-нэ статья. Мы Законым зэригъэза-
хуэр

«Урысей Федерацэм щIыпIэ самоуп-
равленэм и къызэгъэпэщыкIэр зытет 
 хабзэхэм я IуэхукIэ» Федеральнэ закон 
№131-ФЗ-уэ (адэкIэ къызэрыкIуэнур 
 Федеральнэ законущ) 2003 гъэм жэп-
уэгъуэм и 6-м къыдэкIам ипкъ иткIэ мы 
Законым зэтреухуэ щIыпIэ самоуправле-
нэм и органхэм къэрал зэхуаку, къэрал 
щIыб экономикэ зэпыщIэныгъэхэм я 
 IэнатIэм щызекIуэ зэпыщIэныгъэхэр.

2-нэ статья. ЩIыпIэ самоуправленэм и 
органхэм къэрал зэхуаку, къэрал щIыб 
экономикэ зэпыщIэныгъэхэм я IэнатIэм 
зэхущытыкIэхэр щызэтраухуэкIэ Къэ-
бэрдей-Балъкъэр Республикэм и къэрал 
властым и гъэзэщIакIуэ органхэм я хуи-
тыныгъэхэр.

1. ЩIыпIэ самоуправленэм и органхэм 
къэрал зэхуаку, къэрал щIыб экономикэ 
зэпыщIэныгъэхэр щыпхагъэкIкIэ Къэ-
бэр дей-Балъкъэр Республикэм и Прави-
тельствэм и хуитыныгъэхэм хохьэ:

1) федеральнэ законодательствэм, 
мы Законым, нэгъуэщI республикэ за-
конхэм ягъэува хуитыныгъэхэм къитIа-
сэу щIыпIэ самоуправленэм и органхэм 
къэрал зэхуаку, къэрал щIыб эко номи-   
кэ зэпыщIэныгъэхэр пхагъэкIы ныр хаб-
зэхэм тригъэувэныр;

2) щIыпIэ мыхьэнэ зиIэ Iуэхухэр зэфIа-
гъэкIын мурадкIэ щIыпIэ самоуправле-
нэм и органхэмрэ нэгъуэщI къэралхэм-
рэ къэрал зэхуаку, къэрал щIыб эко-
номикэ зэпыщIэныгъэхэм теухуа зэгу-
рыIуэныгъэхэр (адэкIэ къызэрыкIуэнур 
къэ рал зэхуаку, къэрал щIыб экономикэ 
зэпыщIэныгъэхэр пхагъэкIынымкIэ зэ-
гурыIуэныгъэщ хабзэм тету зэригъэ кIуэ-
ныр;

3) щIыпIэ самоуправленэм и органхэм 
къэрал зэхуаку, къэрал щIыб экономикэ 
зэпыщIэныгъэхэр пхагъэкIыным теу-
хуауэ зэгурыIуэныгъэхэр зэрарищIылIэ-
ну щIыкIэр зэтриухуэным;

4) Къэбэрдей-Балъкъэр Республикэм 
и къэрал властым и гъэзэщIакIуэ органу 
щIыпIэ самоуправленэм и органхэм къэ-
рал зэхуаку, къэрал щIыб экономикэ зэ-
пыщIэныгъэхэм я IэнатIэм уполномочен-
нэу (адэкIэ къызэрыкIуэнур уполномо-
ченнэ республикэ органущ) щыщытынур 
къыхэхыныр;

5) Федеральнэ законым ипкъ иткIэ 
Урысей Федерацэм и щIыналъэм и 
къэрал властым и гъэзэщIакIуэ орган 
 нэхъыщхьэм и хуитыныгъэхэм хагъэхьа 
нэгъуэщI хуитыныгъэхэри къигъэсэ бэ-
пыныр.

2. Уполномоченнэ республикэ орга-
ным и хуитыныгъэхэм хохьэ:

1) къэрал зэхуаку, къэрал щIыб эконо-
микэ зэпыщIэныгъэхэр щыпхагъэкIкIэ 
щIыпIэ самоуправленэм и органхэм хаб-
зэм, Iэмалхэм теухуауэ ядэIэпыкъуныр;

2) мы Законым зэригъэувам тету щIы-
пIэ мыхьэнэ зиIэ Iуэхухэр зэфIагъэкIын 
мурадкIэ щIыпIэ самоуправленэм и ор-
ганхэм къэрал зэхуаку, къэрал щIыб эко-
номикэ зэпыщIэныгъэхэр зэрыпхагъэ-
кIым и нэIэ тригъэтыныр;

3) мы Законым зэригъэувам тету 
щIыпIэ самоуправленэм и органхэм къэ-
рал зэхуаку, къэрал щIыб экономикэ зэ-
пыщIэныгъэхэр пхагъэкIыным теухуауэ 
зэращIылIа зэгурыIуэныгъэхэр итхыныр;

4) щIыпIэ самоуправленэм и органхэм 
къэрал зэхуаку, къэрал щIыб экономикэ 
зэхущытыкIэхэр зэрыпхагъэкIыну щIы-
кIэу федеральнэ органым къигъэлъэ-
гъуам тету икIи ипэ ита илъэсым апхуэдэ 
зэпыщIэныгъэхэр зэрыпхагъэкIам къри-
кIуахэм ятеухуауэ гъэ къэс мазаем и 1-м 
ипэ къихуэу Къэбэрдей-Балъкъэр Рес-
публикэм и Правительствэм щIыпIэ са-
моуправленэм и органхэм къэрал зэ-
хуаку, къэрал щIыб экономикэ зэхущы-
тыкIэхэм я IэнатIэм щрагъэкIуэкI къэрал 
политикэмрэ щызекIуэ нормативно-пра-
вовой пщалъэхэмрэ зэрыщагъэзэщIэну 
хабзэхэр пхызыгъэкIыну пщэрылъ зы-
щищIа уполномоченнэу щыт гъэзэ-
щIакIуэ властым и федеральнэ органым 
хъыбар иригъэщIэныр къызэригъэпэ-
щыну;

5) щIыпIэ самоуправленэм и орган хэм 
къэрал зэхуаку, къэрал щIыб экономикэ 
зэпыщIэныгъэхэр щыпхагъэкIкIэ зэра-
щIылIэ зэгурыIуэныгъэхэр зыхуэдэр зэ-
траухуэныр къызэригъэпэщыныр икIи а 
зэгурыIуэныгъэхэр гъэ къэс мазаем ипэ 
къихуэу Къэбэрдей-Балъкъэр Респуб-
ликэм и Правительствэм щIыпIэ самоу-
правленэм и органхэм къэрал зэхуаку, 
къэрал щIыб экономикэ зэхущытыкIэхэм 
я IэнатIэм щрагъэкIуэкI къэрал полити-
кэмрэ щызекIуэ нормативно-правовой 
пщалъэхэмрэ зэрагъэзэщIэну хабзэхэр 
пхызыгъэкIыну пщэрылъ зыщащIа упол-
номоченнэу щыт гъэзэщIакIуэ властым и 
федеральнэ органым хуигъэхьыныр 
къы зэригъэпэщыну;

6) Урысей Федерацэм и щIыналъэм и 
къэрал властым и уполномоченнэм и 
 хуитыныгъэхэр пхегъэкI Федеральнэ 
 законым и 695-нэ статьям и 1-нэ Iыхьэм-
рэ 696 - статьям и 2-нэ Iыхьэмрэ тету;

7) Урысей Федерацэм и щIыналъэм и 
къэрал властым и гъэзэщIакIуэ орган 
 нэхъыщхьэм фIэкIа нэгъуэщIым и Iуэху 
хэмылъу федеральнэ законодатель ст-
вэм игъэува полномочиехэр хэмыту 
къэдгъэлъэгъуа IэнатIэм Урысей Феде-
рацэм и щIыналъэхэм я гъэзэщIакIуэ 
властым и органхэм я нэгъуэщI полномо-
чиеу Федеральнэ законым, нэгъуэщI 
норматив правовой актхэм ягъэувахэр 
пхигъэкIыну.

3-нэ статья. ЩIыпIэ самоуправленэм и 
органхэм къэрал зэхуаку, къэрал щIыб 
экономикэ зэпыщIэныгъэхэр зэрыпха-
гъэкIынур зэрызрагъэкIу щIыкIэр

1. ЩIыпIэ мыхьэнэ зиIэ Iуэхухэр зэфIа-
гъэкIын мурадкIэ къэрал зэхуаку, къэрал 
щIыб зэпыщIэныгъэхэр щыпхагъэкIкIэ 
щIыпIэ самоуправленэм и органхэм 

ялэжьхэр уполномоченнэ республикэ 
 органхэм драгъэкIу:

1) къэрал зэхуаку, къэрал щIыб эко-
номикэ зэпыщIэныгъэхэм я IэнатIэм 
 нэгъуэщI къэралхэм я къэрал-щIыналъэ 
административнэ-щIыналъэ, муници-
пальнэ къызэгъэпэщыныгъэхэм я лIы-
кIуэхэм щыдрагъэкIуэкIыну зэIущIэхэр, 
чэнджэщ къущатынухэр, нэгъуэщI Iуэху-
хэр;

2) нэгъуэщI къэралхэм кIуэхэм, нэ-
гъуэщI къэралхэм я лIыкIуэхэр къезы-
гъэблагъэхэм яхэтыныр;

3) мы Iуэхум хухахыу къызэрагъэпэ ща 
органхэм я хуитыныгъэхэм къитIасэу 
 муниципальнэ зэдэлэжьэныгъэм и Iэна-
тIэм къэрал зэхуаку организацэхэм щра-
гъэкIуэкI лэжьыгъэм хэтыныр;

4) муниципальнэ зэхуаку зэдэлэжьэ-
ныгъэм и къэрал зэхуаку программэхэр 
зэхэлъхьэнымрэ гъэзэщIэнымрэ хэ-
тыныр.

2. ЩIыпIэ самоуправленэм и органхэм 
къэрал зэхуаку, къэрал щIыб экономикэ 
зэпыщIэныгъэхэр пхагъэкIын щIадзэ-
ным лэжьэгъуэ махуэ 30-кIэ ипэ иту (ар 
щIадзэным теухуа унафэр нэхъ иужьы-
IуэкIэ къащтамэ - икIэщIыпIэкIэ) щIыпIэ 
самоуправленэм и органхэм уполномо-
ченнэ республикэ органым лъэIу тхылъэ 
хуагъэхь къэрал зэхуаку, къэрал щIыб 
экономикэ зэпыщIэныгъэхэм ящыщ 
 дэтхэнэ лIэужьыгъуэри къыщыгъэлъэ-
гъуауэ:

1. ЩIыпIэ самоуправленэм и органхэм 
къэрал зэхуаку, къэрал щIыб экономикэ 
зэпыщIэныгъэхэр зэрыпхагъэкIыну щIы-
кIэм теухуа хъыбархэр;

2) нэгъуэщI къэралхэм я къэрал-щIы-
налъэ, административнэ-щIыналъэ, му-
ниципальнэ къызэгъэпэщыныгъэхэм я 
лIыкIуэхэм къэрал зэхуаку, къэрал щIыб 
экономикэ зэпыщIэныгъэхэм я IэнатIэм 
щыдрагъэкIуэкIыну зэIущIэхэр, чэн-
джэщхэр, нэгъуэщI Iуэхугъуэхэр зыхуэ-
гъэза мурадхэм, щIыпIэхэм, щыщIидзэ-
нухэм, а Iуэхугъуэхэм хэтынухэми, абы-
хэм я программэхэм (къэрал зэхуаку, 
къэрал щIыб экономикэ зэпыщIэны-
гъэхэр мы статьям и 1-нэ, 2-нэ пунктхэм 
къыщыгъэлъэгъуа теплъэхэр яIэмэ) 
 ятеухуа хъыбархэр;

3) мы мурадым хухахауэ къызэрагъэ-
пэща органхэм я хуитыныгъэхэм къи-
тIасэу муниципальнэ зэхуаку зэдэлэ жьэ-
ныгъэм и IэнатIэм къэрал зэхуаку орга-
низацэхэм щрагъэкIуэкI лэжьыгъэм 
щIыпIэ самоуправленэм и органхэм 
 хуаIэ мурадхэмрэ зэрыхэт щIыкIэмрэ, зи 
гугъу тщIы къэрал зэхуаку организа-
цэхэмрэ органхэмрэ зэреджэм, здэщыIэ 
щIыпIэм, я лэжьыгъэмрэ хуитыныгъэ-
хэмрэ я унэтIыныгъэ нэхъыщхьэхэм, 
абыхэм яхэтыныр къызэрагъэпэщын зэ-
рыхуейм, апхуэдэу щыщIидзэнум (мы 
статьям и 1-нэ Iыхьэм и 3-нэ пунктым 
къы щыгъэлъэгъуам тещIыхьауэ къэрал 
зэхуаку, къэрал щIыб экономикэ зэпы-
щIэныгъэхэр пхагъэкI хъужыкъуэмэ) 
 ятеухуа хъыбархэр;

4) щIыпIэ самоуправленэм и органхэм 
муниципальнэ зэхуаку зэдэлэжьэны-
гъэм и къэрал зэхуаку программэхэм я 
проектхэр зэхэлъхьэным икIи гъэзэ щIэ-
ным зэрыхэтыр зыхуэгъэза мурадхэмрэ 
абы и теплъэхэмрэ, абыхэм ягъэзащIэ 
къалэнхэм егъэщIылIа Iуэхухэм икIи ахэр 
зэхэзылъхьахэр, зыгъэзащIэхэр хэтми, 
апхуэдэу щIыпIэ самоуправленэм и ор-
ганхэм а проектхэр зэхэлъхьэным икIи 
гъэзэщIэным щыщIадзэну махуэм (мы 
статьям и 1-нэ Iыхьэм и 4-нэ пунктым 
къыщыгъэлъэгъуам тету къэрал зэхуаку, 
къэрал щIыб экономикэ зэпыщIэны-
гъэхэр пхагъэкI хъужыкъуэмэ) ятеухуа 
хъыбархэр;

5) щIыпIэ самоуправленэм и органхэм 
къэрал зэхуаку, къэрал щIыб экономикэ 
зэпыщIэныгъэхэр ягъэува пщалъэм тету 
пхагъэкIыну къызэрезэгъыр яубзыхуныр;

6) Iуэхугъуэхэр щрагъэкIуэкIкIэ Iэ зы-
традзэну я мурад дэфтэрхэм я проект-
хэр.

3. ЛъэIу тхылъыр къыIэрыхьа иужь лэ-
жьэгъуэ махуипщIым къитIасэу уполно-
моченнэ республикэ органым унафэ 
 къещтэ а теплъэм тету къэрал зэхуаку, 
къэрал щIыб экономикэ зэпыщIэны-
гъэхэр пхыгъэкIыным арэзы техъуэным е 
имыдэным теухуа унафэ икIи къищта 
унафэмкIэ хъыбар ирегъащIэ щIыпIэ 
 самоуправленэм а Iуэхур щызезыхуэ 
 органым.

Къыхуагъэлъэгъуа теплъэм тету къэ-
рал зэхуаку, къэрал щIыб экономикэ 
зэпыщIэныгъэхэр пхагъэкIыу щIамыдам 
и щхьэусыгъуэр лъабжьэ зиIэу икIи 
зэхэщIыкIыгъуэу щытын хуейщ.

4. Къэрал зэхуаку, къэрал щIыб эконо-
микэ зэпыщIэныгъэхэр пхыгъэкIыным 
ехьэлIа Iуэхухэр иуха иужь лэжьэгъуэ 
 махуипщIым щIыпIэ самоуправленэм и 
органхэм зыхуэфащэ теплъэ иIэу упо л-
номоченнэ республикэ органым хуа-
гъэхь ахэр зэрырагъэкIуэкIам (ипэжы-
пIэкIэ щрагъэкIуэкIа пIалъэхэр, щIыпIэр, 
я программэр, хэтахэр, зытеухуахэр, ира-
гъэкIуэкIа зэIущIэхэм кърикIуахэр къы-
щы гъэлъэгъуауэ) кърикIуахэмрэ, апх уэ-
дэу а Iуэхухэр щрагъэкIуэкIым Iэ зытра-
дза дэфтэрхэм я копиехэмрэ.

4-нэ статья. Къэрал зэхуаку, къэрал 
щIыб экономикэ зэпыщIэныгъэхэр пха-
гъэкIыным теухуа зэгурыIуэныгъэхэм 
 лъабжьэр зэрызрагъэкIу щIыкIэр.

1. ЩIыпIэ мыхьэнэ Iуэхухэр зэфIагъэ-
кIын мурадкIэ щIыпIэ самоуправленэм и 
органхэм къэрал зэхуаку, къэрал щIыб 
экономикэ зэпыщIэныгъэхэр пхагъэ-
кIыным теухуа зэгурыIуэныгъэхэр нэ-
гъуэщI къэралхэм я щIыпIэ самуправле-
нэм и органхэм иращIылIэ Къэбэрдей-
Балъкъэр Республикэм и Правитель с т-
вэм и арэзыныгъэ хэлъу.

2. Къэрал зэхуаку, къэрал щIыб эконо-
микэ зэпыщIэныгъэхэр пхагъэкIыным 
теухуа зэгурыIуэныгъэхэр зэращIылIэн 

ипэкIэ абы и проектыр (адэкIэ мы ста-
тьям къызэрыщыкIуэнур зэгурыIуэны-
гъэм и проектущ) зэгурыIуэныгъэр зэ-
ращIылIэнур къызэрезэгъыр и лъабжьэу 
щыт дэфтэрхэу щIыпIэ самоуправленэм 
и органхэм къабгъэдэкIахэр уполномо-
ченнэ республикэ органым хуагъэхь.

3. Къэбэрдей-Балъкъэр Республикэм 
и къэрал властым и IэнатIэ гъэзэщIакIуэ 
органхэр хэту уполномоченнэ республи-
кэ органым ар къыIэрыхьа иужь лэжьэ-
гъуэ махуэ 20-м къитIасэу Къэбэрдей-
Балъкъэр Республикэм и Правитель-
ствэм хуегъэхьэзыр зэгурыIуэныгъэм и 
проектым арэзы зэрытехъуэм теухуауэ 
къыхилъхьэхэр е абы хъыбар ирегъащIэ 
а зэгурыIуэныгъэм дагъуэ зэрыхуищIым-
кIэ икIи ахэр зыхуэдэмкIэ.

4. ЗэгурыIуэныгъэм и проектым Къэ-
бэрдей-Балъкъэр Республикэм и Прави-
тельствэр арэзы зэрытехъуэр Къэбэр-
дей-Балъкъэр Республикэм и Прави-
тельствэм и правовой акткIэ щIагъэ -
быдэ икIи а унафэр къызэращтэрэ 
лэ жьэгъуэ махуи 5 нэхъ дэмыкIыу щIы-
пIэ самоуправленэм зыIэрагъэхьэп-
хъэм хуагъэхь.

5. Къэбэрдей-Балъкъэр Республикэм 
и Правительствэр арэзы зытехъуа проек-
тым зэхъуэкIыныгъэхэр халъхьэ хъужы-
къуэмэ а зэгурыIуэныгъэм и проектыр 
мы статьям зэрыщыгъэува щIыкIэм тету 
етIуанэу щызрагъэкIун  хуейщ.

6. Къэрал зэхуаку, къэрал щIыб 
 экономикэ зэпыщIэныгъэхэр пхыгъэ-
кIыным теухуа зэгурыIуэныгъэм халъ-
хьэ зэ хъуэкIыныгъэхэмрэ щIагъухэмрэ, 
абы хэм а зэгурыIуэныгъэм щIагъу 
гуэдзэн зэгурыIуэныгъэ теплъэ зиIэ-
хэри яхэту, апхуэдэу абыхэм иужькIэ  
 гъусэ хуащIа дэфтэр псори яхэту, зэра-
гъэкIун хуейщ мы статьям игъэува 
щIыкIэм тету.

5-нэ статья. НэгъуэщI къэралхэм я 
щIыпIэ самоуправленэм и органхэм 
къэрал зэхуаку, къэрал щIыб экономикэ 
зэпыщIэныгъэхэр хуаIэн папщIэ ира-
щIылIэ зэгурыIуэныгъэхэр зэратх щIы-
кIэр.

1. Урысей Федерацэм и законодатель-
ствэм тету щIыпIэ самоуправленэм и 
 органхэм нэгъуэщIхэм къэрал зэхуаку, 
къэрал щIыб экономикэ зэпыщIэны-
гъэхэр хуаIэн папщIэ иращIылIэ зэ-
гурыIуэныгъэхэр ятхын хуейщ.

2. ЗэгурыIуэныгъэхэр зытхыр уполно-
моченнэ органырщ икIи ар фIэкIыпIэ 
имыIэу зыхуейщ апхуэдэ зэгурыIуэны-
гъэхэр къару ягъуэтын папщIэ.

3. ЗэгурыIуэныгъэ щIыным хохьэ ар 
тхыным е ятхыу ямыдэным теухуа уна-
фэр къащтэныр, ятхам и номер 
 зэгурыIуэныгъэм етыныр икIи ар 
щIыпIэ самоуправленэм и органхэм я 
зэгу ры Iуэныгъэхэм я реестрым хэ-
гъэхьэныр.

4. Тхын хуей зэгурыIуэныгъэр (зэрыщыт 
дыдэр), апхуэдэу щIыгъу псори Iэ зэ-
рытрадзэрэ лэжьэгъуэ махуи 10 нэхъ 
дэмыкIыу уполномоченнэ органым и 
 пащхьэм иралъхьэ.

5. Муниципальнэ къызэгъэпэщыны-
гъэ зыбжанэм я щIыпIэ самоуправленэм 
и органхэм зэгъусэу иращIылIа зэгу-
рыIуэныгъэр ирагъэтхын папщIэ зы-
гъэлъагъуэр щIыпIэ самоуправленэм и 
органу зэгурыIуэныгъэм япэу Iэ тезы-
дзарщ.

6.ЗэгурыIуэныгъэм щIагъу зыхуэфа -
щэ муниципальнэ къызэгъэпэщыны-
гъэм я пащхьэм Iэ зытридза копиехэр;

1) Iэ зытрадза зэгурыIуэныгъэм (эк-
земпляритI);

2) Къэбэрдей-Балъкъэр Республикэм 
и Правительствэр арэзы зытехъуа зэ-
гурыIуэныгъэм и проектым;

3) Къэбэрдей-Балъкъэр Республикэм 
и Правительствэр зэгурыIуэныгъэм Iэ 
традзэну арэзы зэрытехъуар зи щыхьэт 
дэфтэрым.

7. Ятхыну къызэрахьрэ лэжьэгъуэ 
 махуэ 15 нэхъ дэмыкIыу зэгурыIуэныгъэр 
ятх.

8. Ятхын ямыдэнкIэ хъунущ а зэгу-
рыIуэныгъэр Урысей Федерацэм и Кон-
ституцэм, къэрал зэхуаку хабзэхэм я 
 лъабжьэхэу, пщалъэхэу псоми къалъы-
тахэм, Урысей Федерацэм ярищIылIа 
къэрал зэхуаку зэгурыIуэныгъэхэм, фе-
деральнэ законодательствэм, Къэбэр-
дей-Балъкъэр Республикэм и Консти-
туцэм, Къэбэрдей-Балъкъэр Республи-
кэм и законодательствэм, правовой 
 актхэм я муниципальнэ пщалъэхэм 
емызэгъыу къалъытэмэ.

9. Ятхын ямыда зэгурыIуэныгъэр 
 уполномоченнэ республикэ органым, 
щIимыдам и щхьэусыгъуэр къегъэлъа-
гъуэри, ар хуегъэхьыж ар къезыгъэ хьа 
щIыпIэ самоуправленэм и органым.

10. Имытхыу уполномоченнэ респуб-
ликэ органым зэгурыIуэныгъэр къезы-
гъэхьа щIыпIэ самоуправленэм и деж 
иригъэгъэзэжыфынущ къэрал зэхуаку, 
къэрал щIыб экономикэ зэпыщIэны-
гъэхэр пхыгъэкIыным теухуа зэгу ры-
Iуэныгъэм и заключенэр зэрызрагъэтх 
хабзэр е мы статьям и 4 - 6-нэ Iыхьэхэм 
къыщыгъэлъэгъуа хабзэр къызэпаудауэ 
щытмэ.

11. ЗэгурыIуэныгъэр зэратхрэ лэжьэ-
гъуэ махуи 10 нэхъ дэмыкIыу, зэратха 
 номерыр тету ар уполномоченнэ ор-
ганым иригъэхъумэн папщIэ хуре-
гъэхьыж ятхыну зэгурыIуэныгъэр къе-
зыта щIыпIэ самоуправленэм и орга-
ным.

12. ЗэгурыIуэныгъэм халъхьэ зэхъуэ-
кIыныгъэхэри мы статьям къигъэувхэм 
тету ятх, езы зэгурыIуэныгъэр зэратх 
 хабзэм тету.

   Къэбэрдей-Балъкъэр Республикэм
   и Iэтащхьэ                      КIУЭКIУЭ  Казбек
Налшык къалэ
2024 гъэм мэкъуауэгъуэм и 24-м
№19-РЗ

ЩIыпIэ самоуправленэм и органхэм къэрал зэхуаку, къэрал щIыб экономикэ зэпыщIэныгъэхэм я IэнатIэм
зэхущытыкIэхэр зэрыщызэтраухуэм и IуэхукIэ

Къэбэрдей-Балъкъэр Республикэм и Закон
Къэбэрдей-Балъкъэр Республикэм и Парламентым къищтащ 2024 гъэм мэкъуауэгъуэм и 6-м

«ЩIыпIэ самоуправленэм и органхэм къэрал зэхуаку, къэрал щIыб экономикэ зэпыщIэныгъэхэм я IэнатIэм
зэхущытыкIэхэр зэрыщызэтраухуэм и IуэхукIэ» Къэбэрдей-Балъкъэр Республикэм и Законым теухуауэ

Къэбэрдей-Балъкъэр Республикэм и Парламентым и Унафэ
Къэбэрдей-Балъкъэр Республикэм и Парламентым унафэ 

ещI:
1. «ЩIыпIэ самоуправленэм и органхэм къэрал зэхуаку, 

къэрал щIыб экономикэ зэпыщIэныгъэхэм я IэнатIэм зэ-
хущытыкIэхэр зэрыщызэтраухуэм и IуэхукIэ» Къэбэрдей-Балъ-
къэр Республикэм и Законыр къэщтэн.

2. Мы Законыр Къэбэрдей-Балъкъэр Республикэм и Iэ-
тащхьэм хуегъэхьын Iэ тридзэн икIи хэIущIыIу ищIын папщIэ.

3. Мы Унафэм къару егъуэт къыщащта махуэм щегъэжьа- 
уэ.

 Къэбэрдей-Балъкъэр Республикэм и
 Парламентым и УнафэщI                ЕГОРОВЭ  Татьянэ
Налшык къалэ
2024 гъэм мэкъуауэгъуэм и 6-м
№865-П-П

Зэныкъуэкъум и 
хэкIыпIэр

УФ-м и Президент Путин 
Владимиррэ Венгрием и 
премьер-министр Орбан 
Викторрэ Кремлым щрагъэ-
кIуэкIа зэпсэлъэныгъэхэр 
теухуауэ щытащ Украинэм 
щекIуэкI зэныкъуэкъум. 

«ЕВРОПЭР мамырыгъэм 
хуэныкъуэщ. ИлъэситIрэ ны-
къуэрэ хъуауэ зауэм и ныб-
жьыр къыттридзэу допсэу 
икIи абы гугъуехь куэд къыт-
хуехь. Дэ долъагъу абы зэ-
хэкъутэныгъэу, хьэзабу къри-
кIуэр икIи ди шынагъуэн-
шагъэм къаруушхуэ иIэу 
 къэт лъытэркъым. А зэпэ щIэ-
тыныгъэр зэран хуохъу эко-
номикэм зиужьынми. Зэма-
ным къызэригъэлъэгъуам-
кIэ, мамырыгъэр езыр-езыру 
къэхъунукъым, абы телэжьэн 
хуейщ, дипломатие зэгуры-
Iуэныгъэм дызэрыхуэ кIуэ-
ным дыхущIэкъупхъэщ», - 
жиIащ Орбан Виктор.

Путин Владимир къыхи-
гъэщащ политико-диплома-
тие IэмалхэмкIэ щытыкIэр 
 зэ фIахыну мызэ-мытIэу къы-
зэра гъэлъэгъуар, ауэ а Iуэхум 
Украинэр къызэремыува-
лIэр.

«Мамырыгъэм дыхуэзы-
шэну жэрдэмыр дэ къэд-
гъэлъэгъуащ. Ар гъэзэщIа 

хъумэ, дзэ зэпэщIэтыны-
гъэхэр къызэтедгъэувыIэну-
рэ зэпсэлъэныгъэхэм щIэд-
дзэнущ. Дэ дызыхущIэкъур 
пIалъэкIэ дызэкIужыныр-
къым, атIэ ди зэныкъуэкъур 
лъэныкъуэ едгъэзыпэнырщ 
зи ужь дитыр. Абы папщIэ, 
псом япэрауэ, Украинэм и 
дзэр Урысейм и щIыналъэ-
щIэхэм иришыжын хуейщ», - 
жиIащ Путин Владимир.

ЩIэупщIэ зиIэнухэр

Илъэситху дэкIмэ, нэхъ 
щIэупщIэ зиIэну IэщIагъэ-
хэр къыщагъэлъэгъуащ 
Урысей Федерацэм Лэжьы-
гъэмрэ социальнэ зыхъу-
мэжыныгъэмкIэ и минис-
терствэм.

«ЕДГЪЭКIУЭКIА къэпщы-
тэныгъэхэм къызэрагъэлъэ-
гъуамкIэ, техникэм епха 
IэщIагъэхэрщ нобэрей ди 
 гъащIэм щыпэрытыр, кIуэ 
пэтми абыхэм яIэ щIэупщIэм 
хэхъуэурэ кIуэнущ. Ахэр то-
карь, гъущIзэпыгъажьэ, сле-
сарь, фрезерым ирилажьэ 
IэщIагъэлIхэрщ», - жиIащ 
 министерствэм цIыхухэр Iэ-
натIэкIэ къызэгъэпэщыным-
кIэ и департаментым и уна-
фэщI Кирсанов Михаил.

Абы и псалъэхэм къызэры-
хэщамкIэ, Урысейр пIалъэ 
кIыхькIэ зыхуэныкъуэну Iэ-
щIа гъэхэм ящыщщ меди-
цинэ, социальнэ лэжьа кIуэ-
хэр. Апхуэдэу егъэджэны-
гъэм программэщIэхэр къы-
зэрыхагъэхьэм къыхэкIыу, 
егъэ джакIуэхэм къищы нэ-

мы щIауэ, дерсыщIэхэм я 
жыпхъэр зыубзыхуну IэщIа-
гъэлIхэми щIэупщIэ яIэнущ.

«ШхапIэхэм епха хьэрычэ-
ты щIэ Iуэхум зэрызиужьым 
ипкъ иткIэ, пщафIэхэри зэ-
пэубыдауэ щытынущ икIи 
абыхэм сытым дежи улахуэ 
хъарзынэхэр яIэнущ», - жи-
Iащ Кирсанов Михаил.

Бадзэуэгъуэм и 9,
гъубж

1917 гъэм къалъхуащ Совет 
Союзым и ЛIыхъужь Къар-
дэн Къубатий.

1931 гъэм къалъхуащ АР-м 
и цIыхубэ усакIуэ, драматург, 
УФ-м щэнхабзэмкIэ щIыхь 
зиIэ и лэжьакIуэ Бэрэтэр 
Хьэмид.

1932 гъэм къалъхуащ 
сурэтыщI Iэзэ, СССР-м и Ху-
дожникхэм я зэгухьэныгъэм 
хэт Хьэжу Руслан.

1941 гъэм къалъхуащ адыгэ 
еджагъэшхуэ, ботаник, жы-
лагъуэ лэжьакIуэ Хьэкъун 
Барэсбий.

1942 гъэм къалъхуащ 
 КъБР-м мэкъумэш хозяйст-
вэмкIэ щIыхь зиIэ и лэ жьакIуэ 
Беслъэней Чэмал.

Дунейм и щытыкIэнур
«pogoda.yandex.ru» сай-

тым зэритымкIэ, республи-
кэм уэшх къыщешхынущ. 
Хуа бэр махуэм градус 26 - 31-
рэ, жэщым градус 23-рэ щы-
хъунущ. 

Бадзэуэгъуэм и 10,
бэрэжьей

1922 гъэм къалъхуащ 
КъШР-м и цIыхубэ усакIуэ, 
Аб хъазым щэнхабзэмкIэ 
щIыхь зиIэ и лэжьакIуэ Хьэн-
фэн Алим.

1931 гъэм къалъхуащ УФ-м 
щIыхь зиIэ и юрист Щоджэн 
Iэбу.

1932 гъэм къалъхуащ 
 КъБР-м щIыхь зиIэ и артисткэ 
Срыкъуэ ХьэмщIасэ.

1934 гъэм къалъхуащ хи-
мие щIэныгъэхэмкIэ доктор, 
КъБКъУ-м и профессор, 
 КъБР-м щIэныгъэхэмкIэ 
щIыхь зиIэ и лэжьакIуэ 
Ибрэхьим Хьэмзэт.

1942 гъэм къалъхуащ тех-
никэ щIэныгъэхэмкIэ доктор, 
КъБКъУ-м и профессор, 
 ЩIДАА-м и академик Сэ-
баншы Хъусен.

1966 гъэм къалъхуащ 
 КъБР-ми КъШР-ми щIыхь 
зиIэ я артисткэ Шэрджэс Iэ-
сият.

Дунейм и щытыкIэнур
«pogoda.yandex.ru» сай-

тым зэритымкIэ, республи-
кэм уфауэ щыщытынущ. Хуа-
бэр махуэм градус 25 - 27-рэ, 
жэщым градус 21-рэ щыхъу-
нущ.

КъБР-м и Жылагъуэ пала-
тэм щыIащ «Роль женщины 
в сохранении духовно-нрав-
ственных и семейных отно-
шений» зыфIаща зэIущIэ. 
Ар иригъэкIуэкIащ КъБР-м 
и Бзылъхугъэхэм я зэгу-
хьэныгъэм и унафэщI, Нал-
шык къалэ поликлиникэ 
№1-м и дохутыр нэхъыщ-
хьэ Къаскъул Iэулият. 

УФ-м и Президентым и 
 унафэ №809-м тету, щIа-
лэгъуа лэм я гъэсэныгъэм, 
уна гъуэ лъапIэныгъэхэр хъу-
мэным я IуэхукIэ къэралым 
игъэбелджыла лэжьыгъэм 
зэ хъуэ кIыныгъэ зэрыхалъ-
хьам ар кIэщIу тепсэлъы-
хьащ. КъинэмыщIауэ, а лъа-
пIэныгъэхэр УФ-м и Конститу-
цэми къыщыгъэлъэгъуащ. 
Къаскъулым жиIащ адыгэ-
хэмрэ балъкъэрхэмрэ къа-
декIуэкI хабзэхэр щIэгъэ-
къуэнышхуэ зэрыхъунур зэ-
IущIэр зытеу хуа Iуэхухэр жы-
лагъуэм щыгъэкIуэтэнымкIэ. 

КъБР-м и Правительствэм 
и УнафэщIым и къуэдзэ 
 Къуэшырокъуэ Залым зэIу-
щIэм щигъэзэщIащ КъБР-м 
и Iэтащхьэм къалэн къыщи-
щIа Iуэху гуапэр. УФ-м и Пре-
зидентым и Администрацэм 
и УнафэщIым и япэ къуэдзэ 
Кириенкэ Сергей къыбгъэ-
дэкI фIыщIэ тхылъ ириты-
жащ КъБР-м и Жылагъуэ 
 палатэм и аппаратым и 
 уна фэщI Дьяченкэ Аннэ, 
 УФ-м и Президентым и хэ-
хыныгъэ хэр къызэгъэпэ щы-
нымрэ егъэ кIуэкIынымрэ 
жы джэру зэрыхэтам папщIэ.

Къуэшырокъуэ Залым 
 КъБР-м и Бзылъхугъэхэм я 
зэгухьэныгъэм хэтхэм зэIу-
щIэр къызэрызэрагъэпэщам 
папщIэ фIыщIэ яхуищIащ 
унагъуэм и лъапIэныгъэхэр 
хъумэным ипэ ибгъэщ хъун 
Iуэху зэрыщымыIэм тригъа-
щIэу. 

- НыбжьыщIэхэр гъэсэным 
теухуауэ цIыхубзхэм я пщэ 
къыдэхуэ къалэныр инщ. Абы 
и лъэныкъуэкIэ Хэкум и мы-
хьэнэмрэ анэм и мыхьэнэм-
рэ зэхуэбгъадэ хъунущ. Лъа-
пIэныгъэр, Хэкур хъумэныр - 
анэр хъумэным хуэдэщ. 
 ЛъапIэныгъэхэр, щэнхабзэр, 
лъэпкъ хабзэхэр, нэхъыжь-
хэм къащIэна щIэинхэр ща-
хъу мэкIэ, Хэкум къыщхьэ-
щож, - жиIащ Къуэшырокъуэ 
Залым. - Илъэс мин бжыгъэ-
кIэ зэфIагъэува лъапIэныгъэ-
хэр КъухьэпIэм цIыхум и 
хуиты ныгъэхэмкIэ щахъуэж 
зэ ры хъуам, жылагъуэм ще-
кIуэкI а Iуэху мыхъумыщIэ-
хэм, на цизмымрэ фашиз-
мымрэ къы зэрагъэзэжам 
шы Iэныгъэрэ щIэныгъэрэ ди 
тегъэ щIапIэу дапэщIэтыну 
къы зэ рытхуагъэувыр нобэ ди 
нэгу щIокI. Ди жагъуэгъухэм 
щы тыкIэр зэщIагъэплъэну, я 

Унагъуэм и лъапIэныгъэхэр

Iуэху еплъыкIэм дытрашэну 
зэрыхущIэкъур зыщыдгъэ-
гъупщэ хъунукъым. ЛъапIэ-
ныгъэхэр, унагъуэм, цIыхубз-
хэм я мыхьэнэр тхъумэжыну, 
къэралым и хабзэхэм ды-
тетыну ди къалэнщ. Адэ-
анэхэр быным я щапхъэу 
щытын хуейщ.

КъБР-м и Парламентым 
егъэджэныгъэмкIэ, щIэны-
гъэмрэ щIалэгъуалэм я Iуэху-
хэмкIэ и комитетым и уна-
фэщI Емуз Нинэ жиIащ иужь 
зэманым унагъуэхэм, цIы-
хубзхэм, сабийхэм зэрыза-
хъуэжар ди нэгу зэрыщIэ-
кIыр, нэхъапэIуэкIэ адэ-анэм 
я сабийр зэрыкъуаншэмрэ 
яIэщIэкIа щыуагъэмрэ къа-
гурагъэIуэжу, яущийуэ щы-
тамэ, иджы пэжыр зэха-
мыъэкIыу IуэхущIапIэхэр, 
егъэ джакIуэхэр, унафэщIхэр 
ягъэ къуаншэ зэрыхъуар. Абы 
и лъэныкъуэкIэ сабийм и 
унафэм адэ-анэр зэрыщIэу-
вэр нэрылъагъущ. Апхуэдэу 
Емузыр къытеувыIащ уна-
гъуэхэр псынщIэу лъэлъэж, 
цIыхубзхэм зыбжанэрэ уна-
гъуэ яухуэж зэрыхъуам. А 
псор къалъытэу, адэ-анэ хэм-
рэ сабийхэмрэ ядэлэжьэну, 
жылагъуэр ефIэкIуэным зэ-
хъуэкIыныгъэхэр халъхьэну 
къазэрыпэщылъыр къыхи-
гъэщащ.

- Сыт хуэдэ зэманми 
 къэ ралыр зэтезыIыгъэхэм 
ящыщщ унагъуэ быдэр, шко-
лыфIыр, нэхъыжьыфIхэр. 
Унагъуэм и мыхьэнэм нобэ 
зэрызихъуэжыр ди нэгу 
 щIокI. Анэм нэхърэ сабийм и 
дэгызэр (нянэр) нэхъ щыпэ-
гъунэгъу урохьэлIэ. Нэ-
хъыжьхэм, адэ-анэм, егъэ-
джа кIуэм, жылагъуэм я 
пщIэр щраудых куэдрэ 
 къохъу. ЕгъэджакIуэхэм жэ-
уап зрамытыф упщIэхэри 
щыIэщ, - жиIащ КъБР-м и 
Жылагъуэ палатэм егъэ джэ-
ныгъэмкIэ, щIэныгъэмрэ 
щIа лэгъуалэм я IуэхухэмкIэ и 
комиссэм и унафэщI Бай-
чекуевэ Нинэ. - Илъэс 35 - 40 

ныбжьым ит куэдым унагъуэ, 
бын зэрагъэпэщыну хущIэ-
къуркъым. КъинэмыщIауэ, 
анэдэлъхубзэр IэщIыб зэ-
ращIыр, я сабийхэм ар зэ-
рырамыгъащIэр Iуэху зэIу-
мыбзхэм ящыщщ. Лъэпкъ 
проектхэр гъэзэщIэным и 
IуэхукIэ къэралыр дэIэпы-
къуэгъу зэрыхъур IуэхуфIщ. 
Егъэджэныгъэмрэ гъэсэны-
гъэмрэ я Iуэху бгъэды хьэ-
кIэхэм зэхъуэкIыныгъэхэр 
хэлъ хьэн хуейуэ зэманым 
 къегъэув лъэпкъыр, уна-
гъуэр, хабзэхэр хъума хъун 
папщIэ. 

Къэбэрдей-Балъкъэрым и 
Муслъымэнхэм я дин Iуэху-
щIапIэм и унафэщIым и дэ-
Iэпыкъуэгъу Амщокъуэ Ан-
желэ къытеувыIащ мус лъы-
мэн бзылъхугъэхэм щIэны -
гъэ зэрагъэгъуэт зэрыхъуам 
зэрыщыгуфIыкIыр, абыхэм я 
фэилъхьэгъуэхэр зыхуэдэн 
хуейм, нэкIуIупхъуэ зыIуалъ-
хьэныр дин хабзэм зэры щы-
мыщыр, унагъуэ зыдэбухуэ 
хъун цIыхухъухэр зэрыма-
щIэм къыхэкIыу, цIыхубзхэр 
етIуанэ, ещанэ, еплIанэ щхьэ-
гъусэу дэкIуэну арэзы зэ-
рыхъур. 

КъБР-м лъэпкъ Iуэху хэмрэ 
жылагъуэ проектхэмкIэ и 
 министр КIура шын Андзор 
и гуапэу къыхигъэщащ уна-
гъуэхэм я лъапIэ ны гъэ хэм, 
зыужьыныгъэм теу хуа лэ-
жьы гъэшхуэ зыбжанэ жы-
лагъуэ зэгухьэныгъэхэм зэ-
рагъэзащIэр. Нэ гъабэ зэ-
фIа гъэкIахэм еб гъапщэмэ, 
мы гъэм я мурадыр тIукIэ 
зэрынэхъыбэр. КIурашы-
ным жиIащ дзэ Iуэху хэхам 
щыIэ щIалэхэм зэра дэ-
Iэпыкъур Iэрагъэхьэну щы-
кIуэкIэ, абыхэм гъэсэныгъэ 
дахэ зэрадилъагъур икIи 
ижь-ижьыж лъандэрэ къыд-
де кIуэкI лъэпкъ хабзэхэр, 
гъэсэ ныгъэхэр, зэхущыты-
кIэ дахэхэр тхъумэн зэры-
хуейр. 

Къэрал статистикэмкIэ 
 федеральнэ къулыкъущIа-

пIэм ди щIыналъэм щиIэ къу-
дамэм и унафэщI Гъащтэ Ау-
рикэ и псалъэм къыхигъэ-
щащ къалъхухэм я бжыгъэр 
тхыдэ къэхъугъэхэм куэдкIэ 
зэрелъытар. Къэралыр къап-
щтэмэ, мы зэманым къа-
лъхухэм я бжыгъэм хэщIащ. 
Бынунагъуэшхуэхэр зэры-
насыпым, ар зэрылъапIэм 
ныбжьыщIэхэр щIэпIыкIын, 
абы и фIагъхэр къагъэлъэ-
гъуэн зэрыхуейр жиIащ 
къэпсалъэм. 

Хабзэхъумэ IэнатIэхэм я 
 ветеран, бынитхум я анэ 
ЗекIуэрей Людмилэ тепсэ-
лъыхьащ унагъуэм ис ба-
лигъхэмрэ сабийхэмрэ я зэ-
хуаку дзыхьрэ пщIэрэ дэ-
лъыным мыхьэнэшхуэ зэ-
риIэр, я бынхэм щапхъэ 
яхуэ хъун зэрыхуейр.

«Горянка» газетым и редак-
тор нэхъыщхьэ, бзылъхугъэ-
хэм я «Жан» зэгухьэныгъэм и 
унафэщI, усакIуэ, тхакIуэ 
 Къаныкъуэ Заринэ жиIащ 
республикэм и хъыбарегъа-
щIэ IэнатIэхэм жылагъуэ 
 гъащIэм къыщыхъухэр жы-
джэру къызэрагъэлъагъуэр, 
ахэр газетхэм къызэрыте-
хуэр. Ауэ газетыр электрон-
нэу мыхъуу, тхылъымпIэу 
къа Iэ рыхьэм нэхъ къэзыщ тэ-
хэр, ахэр киоскхэм къыща-
щэхуну Iэмал яIэну лъаIуэхэр 
зэры щыIэр къыхигъэщащ 
абы.  Заринэ жиIащ жыла-
гъуэм къыщыхъу Iуэху зэIу-
мыбзхэр гъэмэщIэным псори 
телэ жьэну зэракъалэныр, 
абы теу хуауэ нэхъ щIэх-щIэ-
хыу зэчэнджэщын зэры -
хуейр. 

ЗэIущIэм хэта, зи IэщIа-
гъэкIи, ныбжькIи, дуней еп-
лъыкIэкIи зэщхьэщыкI бзы-
лъ хугъэхэр къытеувыIащ 
лъэпкъ хабзэхэр хъумэным 
теухуа я гупсысэхэм. Сыхьэ-
титIым къриубыдэу екIуэкIа 
зэхыхьэм къыщаIэта Iуэху-
гъуэхэм псори зэригъэгуза-
вэм къыхэкIыу, апхуэдэ зэIу-
щIэхэм зрагъэубгъуу пащэну 
зэгурыIуащ.

Зэхыхьэм хэтащ КъБР-м и 
Лъэпкъ къэрал библиотекэм 
и унафэщIым и къуэдзэ Ар-
занунц Александрэ, КъБР-м 
и Жылагъуэ палатэм со-
циальнэ политикэмкIэ, узын-
шагъэр хъумэнымкIэ, физ-
культурэмрэ спортымкIэ и 
 комиссэм и унафэщI Егоро -
вэ Галинэ, КъБР-м щIыхь зиIэ 
и артисткэхэу Жанатаевэ 
Иринэрэ Щауэ ФатIимэрэ, 
Дагъыстэн лъэпкъ щэнхабзэ 
центрым и унафэщI Ха-
джиевэ ФатIимэ, Налшык 
нэчыхь щатх и унэм и уна-
фэщI Шэру Валентинэ, Нал-
шык къалэм и прогимназие 
№66-мрэ №28-мрэ я уна-
фэщIхэу Сэрахъэ Залинэрэ 
Тогузаевэ Мирратрэ, нэ-
гъуэщIхэри.

ТЕКIУЖЬ  Заретэ. 
Сурэтхэр  Къарей Элинэ  

трихащ. 

Лъы  хуэныкъуэхэм  папщIэ

Урысейм къыщыгъуэтыгъуейщ ди рес-
публикэм хуэдэу шыхэм я щхьэ бжыгъэр 
щызэфIагъэувэжарэ гулъытэ хэха абы-
хэм щыхуащIрэ. Ахэр пщIы бжыгъэкIэ 
яIэщ мэкъумэш предприятэ, уней хо-
зяйствэ къэс. Гъэмахуэ хъупIэхэм Iэщыр 
щыдашкIэ, шыхэри абыхэм ящIыгъуу 
бжьыхьэр и кIэм нэсыху хъун бэгъуам 
хэтщ. Зи гугъу тщIы IуэхущIапIэхэм ахэр 
сыткIэ къагъэсэбэпрэ жыпIэмэ, абы и 
жэуапыр къэгъуэтыгъуейщ. Псори зэ-
лъытыжар а псэущхьэ дахэхэр, Iэдэбхэр, 
ипэкIэ цIыхум лъэныкъуэ куэдкIэ къи-
гъэсэбэпу щытахэр ноби фIыуэ зэра-
лъагъурщ, сыт хуэдэ зыужьыныгъэхэр 
гъа щIэм къыщыхъуами, я къа рум хуэ-
мыныкъуэж пэтми,  я кIэр яутIыпщыну 
хуэмейуэ.

ИДЖЫ хуэдэ гъэмахуэ хуабэм ахэр дэ-
нэ къуажи щыплъагъунущ, псы Iуфэ хэм , 
тафэхэм зэбэдзэуэжу итхэу. Псом  хуэ-
мыдэу гур хэзыгъахъуэр абыхэм ящIыгъу  
шыщIэ цIыкIухэрщ. Ахэр унагъуэ хэм зэра-
хуэ зыкIи къатемыхьэлъэу. Гъэ махуэ псом 
джабэ нэкIухэм щохъуа кIуэ, щIымахуэм 
чэтхэм щIаубыдэж, адрей уна гъуэ Iэщхэм 
хуэдэу. Ди нэхъыжьхэр жыпIэнщи, абыхэм 
я гукъэкIыжхэм иджы ри хэтщ шыIэжьэ зэ-
щIэщIакIэ мэзым пхъа  шэ щыкIуэу щыта-
хэр, шызакъуэгу байдар кэхэмкIэ губгъуэм  
ит бригадирхэм къа кIухьу щыщытахэр.  
Шыхэр нобэ зекIуэ машинэфIхэм я пIэм 
итт, куэдкIи нэхъ сэбэпынагъ къапыкIыу 
пIэрэт жыпIэну, арщхьэкIэ зэманыр зэ-
манщ - зым и пIэм  адрейр къиувэныр 
мар дэ гъэхуауэ къекIуэкIыу икIи нэ-
гум къыщIэгъэхьэгъуейщ цIыхум игъа-
щIэ лъандэрэ къыдэгъуэгурыкIуэ а псэу-
щхьэ телъыджэхэр зэгуэр щымыIэжыныр, 
къапщтэмэ, цIыхум и хьэлъэр къатезы-
гъэпсынщIэу къекIуэкIа, нобэ зыщIыпIи 
щыдмылъагъуж шыдхэм хуэдэу. АтIэ дэнэ 
япэ дыдэу цIыхумрэ шыхэмрэ щызэри-
хьэлIар?

Ди хьэблэм дэсщ зы щIалэ - Мыкъуэ  
Аслъэн. Абы и адэ Будёнэ и гъащIэр 
егъэджа кIуэу ихьащ. АрщхьэкIэ щIалэм 
къыхихар Iэщымрэ шымрэщ. Iэщыр Iэщ-
щи, унагъуэр егъэпсэу. Шы зыбжанэ абы-
хэм яхэту зэрытщIэжрэ егъэхъу икIи иужэ-
гъуу ахэр щиутIыпщыжа къэхъуакъым. Ас-
лъэн пщэдджыжьым жьыуэ щыплъагъу-
нущ Псыгуэнсу псы адрыщIым, Акъсырэ 
псы ежэх нэхъ цIыкIум и Iуфэхэм, Вындыб 
мэз лъапэхэм - дэнэ дежи и шы гъэфIэн-
хэмрэ абыхэм гъэ къэскIэ къащIэхъуэ 
шыщIэ цIыкIухэмрэ щегъэхъу. Махуэм 
хуэзэу зыбжанэрэ ахэр здэщыIэ щIыпIэхэм 
кIуэрэ, ялъыгъуазэу. Сыт щIэбгъэхъур 
жыпIэу уеупщIын къудейр емыкIуу, абы-
хэм къалэну яхуищIэм ущIэмыупщIэ. 
ИтIанэ, шыхэм ятеухуауэ абы имыщIэрэ ар 

зы щымы гъуазэрэ къэгъуэтыгъуейщ.
Гъэмахуэ хуабэт. Псыхъуэм загъэпс-

кIыу дэс сабий цIыкIухэм гу лъатащ япэ-
мыжыжьэу иIэ уэх тIэкIум деж зы шы 
мы хъеижу зэрыщылъым. Сабийхэр жэ-
кIэ Аслъэн деж кIуэри къашащ. Ар шым 
бгъэ дыхьэри телъэщIыхьащ, еубзащ, 
мод рейми зэуэ и нэхэр къызэтрихри къы-
худэплъеящ - шыр хьэсэпэхъумэм ейт. 
Ар занщIэу къицIыхуащ Аслъэн. ИужькIэ 
щIалэ цIыкIухэр зыдигъэIэпыкъуурэ ад-
рей джабэмкIэ тригъэгъуалъхьэри зэ-
пиплъыхьащ. КъызэрыщIэкIамкIэ, ар лъэ-
хъур илъу здэкIуэм, уэхым хуэзэри, и лъа-
къуэм тещIауэ арат. ЩIалэм ар быдэу 
хуипхащ, псы фIыуэ иригъафэри, хуэм-
хуэмурэ шым телъэщIыхьым, дэIэпыкъуу-
рэ къызэфIигъэувэжащ. Тхьэмахуэ хуэдэ 
щыдэкIам а шыр хъуакIуэу Iутт псы Iу-
фэм, зыри имылэжьам хуэдэу. Апхуэдэу 
псэущ хьэхэм гулъытэ яхуэзыщI къуажэдэс 
лэжьакIуэжьхэр щыIэху, шыхэри Iэщхэри 
зыхуей хуэзэу дунейм тетынущ, псоми 
дэрэжэгъуэ къызыхах къуажэ гъащIэм и 
теплъэ узэщIар яхъумэу. 

- АтIэ дэпщэщ а псэущхьэ телъы джэ-
хэмрэ цIыхумрэ япэу щызэрыгъуэтар? - 
илъэс мини 5 ипэкIэ, - жаIэ щIэныгъэлI ар-
хеологхэм.

 ЯпэщIыкIэ ахэр я лымрэ я шэмрэ 
щхьэкIэ зэрахуэу я гугъащ, арщхьэкIэ 
илъэс мини 4-кIэ узэIэбэкIыжмэ псэуа 
цIы хум и хьэдэ къупщхьэ къагъуэтам къи-
гъэлъэгъуащ ар зеяр шууейуэ зэрыщытар. 
Iуэхум и пэжыпIэр къащIэн мурадкIэ 
апхуэ дэ къэ хутэныгъэхэр иужькIэ драгъэ-
кIуэкIащ Къуэ кIыпIэ Европэм къыщагъуэ-
та, ныбжьыш хуэ зиIэ къупщхьэ 217-м. Абы-
хэм ящыщу 9-м щызэтехуащ, ар шыб-
гым исарэ имысарэ къэщIэным теухуауэ 
лъэныкъуихкIэ ирагъэкIуэкIа къэхутэны-
гъэхэм ящыщу плIыр - псоми яIэт, шым 
куэдрэ тесхэм я куэ, я тхы къупщхьэ 
зэрытыпIэхэм ягъуэт хабзэ зэхъуэкIыны-
гъэхэр.

Шууейхэм ящыщу тхур илъэс мини 4100 
- 4300 ипэкIэ псэуат, «ямнэ» культурэр 
къыщыунэхуа зэманым хиубыдэрт. Тхыдэм 
къызэрыхэщыжымкIэ, а лъэхъэнэ дыдэрщ 
япэу цIыхум шыхэр зэрихуэн щыщIидзари, 
япэу абы щышэсари.

Къэхутэныгъэхэр зыдрагъэкIуэкIа къуп-
щ хьэхэм ящыщ зыр «ямнэ» щэнхабзэм 
нэхърэ нэхъыжьыжу къыщIэкIащ, тIур 
нэхъыщIэт. Абыхэм апхуэдэу къахэкIащ 
 шууейм и къупщхьэхэм ягъуэт зэхъуэкIыны-
гъэ дыдэхэр иIэрэ и ныбжьыр илъэс мини 
5400-м нэблагъэу, арщхьэкIэ ар зы закъуэ 
фIэкIа зэрымыхъур къалъытэри, шыплIэм 
исахэм хабжэну тегушхуакъым икIи къыте-
увыIащ цIыхур шыплIэм зэритIысхьэрэ 
илъэс мини 4 зэрыхъуам.

ШЭРЭДЖ Дисэ.

Урысей ФСИН-м и управленэу КъБР-м щыIэм хабзэм 
ебэкъуа цIыхубзхэм тезырыр щагъэзэкIуэж и колоние 
№4-м и лэжьакIуэхэми даIыгъащ «Лъы тыи, гъащIэр  
къегъэл» донор Iуэху щхьэпэр. 

УГОЛОВНЭ-гъэзэщIакIуэ IэнатIэм и лэжьакIуэхэм лъы 
ятащ щIыналъэм и медицинэ IуэхущIапIэхэм щызэIэзэхэм 
папщIэ. ЯпэщIыкIэ езыхэм анализхэр ятри, абыхэм къри-
кIуахэр наIуэ къэхъуа нэужь хуит ящIащ лъы зыхрагъэшы-
ну. 

ИК-4-м и лэжьакIуэхэм жаIащ сыт щыгъуи зэрыхьэзырыр 
абы хуэныкъуэхэм зыщIагъэкъуэну. Лъы щыхаш республи-
кэ станцым и лэжьакIуэхэми хабзэхъумэ донорхэм фIыщIэ 
хуащIащ Къэбэрдей-Балъкъэрым щыпсэухэу узыфэ 
зэхуэмыдэхэр зыпкърытхэм зэрадэIэпыкъуам папщIэ. 

БАХЪСЭН Ланэ.

Илъэс мащIэ дэкIа абы лъандэрэ - Азэ  мэт-
джэрий япэу лэжьыгъэ IэнатIэ зэ ры пэ ры-
хьэрэ. Я жылэжьым и бгъум щежэх Тэрч сыт 
хуэдиз рэ къиуурэ зэтесабырыжа а зэ маным 
къриубы дэу. АтIэми, а лъэхъэнэр напIэзыпIэм 
блэлъэтауэ  къыщохъу нэхъыжь Iумахуэм. 
Къыщохъу и дэтхэнэ зы илъэсри, дэтхэнэ ма-
хуэри IуэхукIэ гъэнщIауэ къэгъуэгурыкIуащи. 
Уеблэмэ ноби, ныбжьыр илъэс 80-м щхьэдэха-
ми, ар щыскъым и Iэр зэтедзауэ - хузэфIэкIыр 
унагъуэм щелэжь, езым ещхьу Iуэху щIэным 
хуэжыджэру игъэса и бынхэм защIегъакъуэ и 
къарум къызэритIэскIэ. 

АЗЭМЭТДЖЭРИЙ къыщыхъуар Болэтей дэса 
Хамэ Мысрыкъуэ и унагъуэшхуэрщ. Мысрыкъуэ 
лэжьакIуэшхуэу щытащ, абы и зы щыхьэткъэ 50 
гъэм икухэм «И гуащIэдэкIкIэ къихьа ехъулIэны-
гъэм папщIэ» медалыр къызэрыхуагъэфэ-
щар. ПщIэшхуэ иIэу дунейм тета цIыхущ - илъэ-
сищэм щIигъукIи псэуащ. Абы игъуэтащ быний 
- хъыджэбзиплIрэ щIалиплIрэ. Нэхъыжьым и 
жыIэм нэхъыщIэр едаIуэу, щхьэж хузэфIэкIыр 
ищIэу къыздэтэджащ ахэр:

- Ди адэр мэлыхъуэжьт, - игу къе-
гъэкIыж  Азэ мэтджэрий,- Къущхьэхъу дэкIыу 
къыщысыжын хуей зэманыр къэблэгъа нэужь, 
сыпэплъэрт къысхуэмыгъэсу. СыщIыпэплъэр 
хъупIэм  къехыжыхункIэ мыIэрысэ къэп зытIу 
къыздишэрти арт. И ныбжьэгъу, и лэжьэгъу 
дэст Къармэхьэблэ. Бгым къыщехыжкIэ гъэ 
къэсыху мыIэрысэр абы къритырт. Сэ ун агъуэм 
сранэхъыщIэ щхьэкIэ сагъафIэу сыдэсыну, 
сыIуэхуншэну къысхуихуакъым. Iэщ зыкъом ди-
Iэт: жэми, хыви, мэлыр ди куэдт. Ахэр гъэшхэн 
хуей тэкъэ. ТIэкIу сыкъэжэпхъа нэужь, удзышэ 
мащIэрэ сыкIуа шыдыгукIэ. Сигу имыхуж-
ращ, зы гъэ, еуэри, ди хыври жэмри сымаджэ 
 хъуащ. ЩIыунэ диIэти абы идгъэтIысхьащ хы-
выр. АрщхьэкIэ хъужакъым - лIащ. Абы щыгъуэ  
а тIур сфIэгуэныхь хъури, си гур зэрыхэщIам 
 у  щIэмыупщIэ. ФIы дыдэу сощIэж - а лъэхъэнэм 
мурад сщIауэ щытащ «ин сыхъумэ Iэщхэр згъэ-
хъужу седжэнщ» жысIэри … ИтIанэ школ гъа-
щIэм щыщу нэхъ гукъинэж сщыхъуаращ: зы 
ма хуэ гуэрым классхэм дыкъыщIашри, кIэлын-
дорым сатыру дыкъыщрагъэувэкIащ. Егъэ-
джакIуэхэр хэти гъуэгыу, хэти и нэгур зэхэуфа-
уэ апхуэдэт. Абдежым къыщыджаIэ Сталиныр 
зэрыщымыIэжыр. 

Я къуажэ еджапIэр къимыухыпэ щIыкIэ, Азэ-
мэтджэрий школым къыщIокIри мэув я жылэм 
дэт ГЭС цIыкIум. Ауэрэ даш дзэ къулыкъум. Гер-
манием яшэри мазипщIкIэ ирагъэджащ, сер-
жант нэхъыжьи хъуащ. И хэку цIыкIум, къы-
зыхэкIа адыгэ лъэпкъым я пщIэр имыгъэпуду, 
иIэту щIалэщIэр щыIащ армэм. Абы и зы щы-
хьэтщ взводым и командирым и къуэдзэу зэра-
гъэувар. 

Дзэ къулыкъум къокIыжри мэув Тэрч дэт 
 ПМК-м, бетон зэхищIэу. 

Зэрылажьэм хуэдэурэ къеухыж 10-нэ классыр. 
ИкIи и хъуэпсапIэр зригъэхъулIэн гугъэ иIэу, и 
тхъылъхэр ехьри ирет Налшык дэт Къэбэрдей-
Балъ къэр университетым ветеринархэр ща-
гъэхьэзыр факультетым. Экзаменхэр ет плIы за-
щIэкIэ, арщхьэкIэ цIыху куэдыIуэ кIуат - пхыкIыр-
къым. Илъэс докIри, аргуэру трегъазэ. ЕтIуа-
нэ гуэрми и Iуэху къикIыркъым. Ауэ щIалэм и 
мурад тэкъым къикIуэтыну - ещанэу трегъазэ эк-
заменым. Сытми, и кIэн къокIри, щIохуэ … 

Тэрч щIыналъэм хыхьэ Инарыкъуей,  
Къаншыуей, Ислъэмей жылагъуэхэм зэ-
хэту адыгэбзэмрэ литературэмкIэ егъэ-
джакIуэу зы закъуэщ яIэр - Хьэрэдурэ 
Хьэсэн ипхъу Эммэ. Анэдэлъхубзэм  
гурэ псэкIэ хуэпэжу нобэм къэса егъэ-
джакIуэ пажэм щIэблэм папщIэ зэфIих 
лэжьыгъэшхуэм и закъуэкъым и цIэмрэ 
щIыхьымрэ лъагэу зыIэтыр. Абы иджыб-
лагъэ зэхуихьэсыжащ а къуажищми я 
щIыпIэцIэхэр къызэрыунэхуа щIыкIэм и 
тхыдэ кIыхьыр. 

ИСЛЪЭМЕЙ жылагъуэм къыщалъхуащ  
Эммэ. 1980 гъэм къуажэ курыт еджапIэр 
къиух ри, абы зригъэгъуэтащ режиссёр Iэ-
щIа гъэр. Училище нэужьым Хьэрэдурэм зри-
гъэ гъуэтыжащ бзэ щIэныгъэхэмкIэ Iэ щIа гъэ 
нэхъыщхьэ – 1998 гъэм къиухащ Къэ  бэрдей-
Балъкъэр къэрал университетым филологи-
емкIэ и къудамэр. Эммэ и егъэ джа кIуэ гъуэ-
гуанэм щызэригъэгъуэ та ехъулIэ ныгъэхэмрэ 
щIэблэ ябгъэдилъхьа щIэ ныгъэмрэ па-
пщIэ ар мызэ-мытIэу  КъБР-м , УФ-м я щIыхь 
тхылъхэмрэ саугъэтхэмкIэ ягъэлъэпIащ. 

- ЦIыху къэс зэрысабийрэ гъащIэм щиIэщ 
щIы кIапэ, зыпищI, зыхуигъадэ щымыIэу. 
Ар цIыхур къыщалъхуа, щапIа, балигъыпIэ 
щиува щIыналъэрщ. Дэнэ щIыпIэ щыIа-
ми, цIыхум и гум илъщ ар, аращ ХэкукIэ 
зэджэжри. Хэкум цIыхум хуиIэ лъагъуны-
гъэр, псом япэрауэ, къыщожьэ къыдалъхуа-
хэм, къэзылъхуахэм, къуажэдэсхэм, нэ-
хъыжь хэм хуиIэ пщIэм, езым зэрихьэ хаб-
зэ-нэмысым, щалъхуа и щIыпIэр зэрицIы-
хум, абы и тхыдэм зэрыщыгъуазэм. ЦIыхур 
щысабийм а псом куууэ егупсысыркъым, 
ауэ балигъ хъууэ хуежьа нэужь къилъы-
хъуэу, щIэупщIэу щIедзэ къыздикIамрэ къы-
зыхэкIамрэ. Абдежу къыщIэкIынущ къы-
щалъхуа щIыпIэм цIыхум и гъащIэм щиIэ 
мыхьэнэ куур зыхищIэу щыщIидзэр, икIи 
упщIэ куэд и пащхьэм къоувэ. Сыту пIэрэ си 
къуажэм мыпхуэдэ фIэщыгъэцIэ щIиIэр е 
сыщыпсэу уэрамым лIыхъужь гуэрым и цIэ 
щIызэрихьэр, е губгъуэхэм, мэзхэм, Iуащ хьэ 
гуэрхэм езым ейуэ цIэхэр щIаIэр? А псом 
уегупсыса иужь, къыбгуроIуэж  гъащIэр уи 
 нэгу къызэрыпхущIэмыгъэувэнур цIыхубэр 
щып сэу, щыпсэуа щIыпIэхэм я фIэщы-
гъэцIэр, ар къыздикIар хэмыту. Абы ипкъ 
иткIэ, дэнэкIэ дгъазэми ахэр ди нэгу щIэту, 
я тхыдэм, абыхэм теухуа хъыбархэм дыщы-
гъуазэу дыщытын хуейщ, - жеIэ Эммэ, и 
еджакIуэхэр къыдэIэпыкъуурэ зэхуахьэса 
лэжьыгъэу урысейпсо зэпеуэм япэ увыпIэр 
къызэрыщихьам теухуауэ. 

А лэжьыгъэм и зы Iыхьэ фи пащхьэ идо-
лъхьэ.

*   *   *
1930 гъэм, Инарыкъуей къуажэр 

илъэс  85-кIэ лъэгум щыпсэуауэ, щыгум 
къыдэIэпхъу кIауэ щытащ, ауэ цIыхухэр къы -
дэкIа щхьэкIэ, апхуэдиз илъэс бжыгъэкIэ 
ахэр здэщыса щIыпIэхэм, къагъэсэбэпа 
псынэхэм, хадэхэм фIащауэ щытэ цIэхэри 
езы щIыпIэхэри къэнащ. Ауэ, дэнэ щIыпIэкIэ 
щыпсэуами,  къуажэр псыкIэ гугъу емыхьу 
зы махуэ щытакъым. Абы къыхэкIыу куэдрэ 
псы ирафын къалъыхъуэн хуей хъуащ. Зэ-
ман куэдкIэ мэзым нэс кIуэуэрэ абы къра-
шу щытауи жаIэж. Ауэрэ, псы нэхъ здэщыIэ-
ну зыхуагъэфащэ щIыпIэхэр къылъыхъуэу 
щIадзащ. 

Мы къэхутэныгъэ лэжьыгъэм дыщыпэ ры-
хьэм япэ дыдэ зызыхуэдгъэза, къуажэдэс 
нэхъыжьыфI Тумэ Мухьэрбий къыджиIэ-
жа хъыбархэм тепщIыхьмэ, япэу къэунэ-
хуар «Поляч псынэращ». ЗэманкIэ ар зыхуэ-
зэр Николай II и тетыгъуэрщ. Абы щыгъуэ 
поляк гуп къишэри Инарыкъуей губгъуэм 
къри гъэтIысхьауэ щытауэ жаIэж. Полякхэм 
а щIыпIэм чырбыш, кхъуэщын щащIу завод 
щаухуат. Къуажищри а зэманым зэрыпсэ-
уар полякхэм ящIа чырбышымрэ кхъуэ-
щынымрэщ жаIэ. ЩIыпIэкIэ ар зыхуэзэр 
«Шыкхъэ»-м адэкIэщ. Унэ зыщыпсэунухэр 
щау хуауэ, унагъуэ щыхъужауэ щыпсэууэ,  
Инаркъуейрэ Ислъэмейрэ дэс щIалэхэр 
кIу эри полякхэр яхъунщIащ, мылъкуу яIэр 
къыт рахри, щIыпIэми ирахужащ, ауэ абы-
хэм къатIауэ щыта псынэр къанэри къуа-
жэм куэдрэ къагъэсэбэпащ. ГъэкIэ ар зы-
хуэзэр 1905 гъэм и пэщ, сыту жыпIэмэ Тумэ 
Мухьэрбийр МТС-м щылажьэрти, къуажэм 
щыщ гуэрхэм бжыкъу къыхуашат яхуиупсы-
нуи, ар щиупсым пхъэм зыщIыпIэ деж цIуу-
жу жор тетхауэ къыщIэщащ, абы и лъаб-
жьэм 1905 гъэ жиIэу тетт. Бжыкъур полякхэр 
зы щыпсэуа унэхэм къыхахыжахэм щыщт. 
Ар щыхьэт тохъуэ псынэм и ныбжьыр а лъэ-
хъэнэм зэрыщыIэм. 

ЗэманкIэ «Поляч псынэм» иужьщ «Шы-
дакъ хэ я псынэ» жыхуаIэр къыщыунэхуар. 
Мы псынэр къэзыхутари къэзытIари гъукIэ 
Iэзэу къуажэм дэса Шыдакъ ТIэхъущ. Ар 
Урыс-Япон зауэм щыIащ, 1905 гъэм абы къи-
кIыжа нэужь, къуажэр псыкIэ гугъу зэрехьыр 
илъагъурти, Курпыпсыр щежэхым пэгъунэ-
гъуу зыщIыпIэ и деж нэхъ кумбт  гъущыжауи, 
абдеж псы щыIэну гурыщхъуэ ищIри къатIу 
щIадзащ. Абы къыдэIэпыкъуащ  къуажэдэс 
щIалэ гуп. Метри 6–7-кIэ иратIыха нэужь, 
псыр къакIуэу щIидзащ. Ар къаухъуреихьщ, 
къращIыкIри псыр кърах хъуащ. Псыр шыу-
гъэти, щыпщафIэкIэ шыгъу ха дзэртэкъым, 
ауэ языурэ ирафырт, нэгъуэщI зэрамыIэм 
къыхэкIкIэ. 

Нэхъыжьхэм къытхуаIуэтэжа хъыбархэм  
тепщIыхьмэ, «Шыдакъхэ я псынэ»-м иужь-
кIэ къэунэхуар «Шэрий Iэлисэхь и псы нэкIэ» 
зэджэрщ. 

ИщхьэкIэ къызэрыхэдгъэщащи, Курп 
Ипщэр (Ислъэмейр), Курп Ищхъэрэр (Къан-

 ЕджапIэ ищхьэр къызэринэкIа нэужь, Азэмэт-
джэрий ягъакIуэ Тэрч районым и IуэхущIа-
пIэу Урожайнэ къуажэм дэт, Iэщ узыфэхэм щы-
пэщIэт, щагъэхъуж IэнатIэм. Япэ махуэхэм 
щыщIэдзауэ ищхьэкIэ къытетхэм къагурыIуат а 
щIалэм бащэкIэ ущыгугъ зэрыхъунур икIи дзыхь 
къыхуащIри и щIэныгъэм нэхъри хигъэхъуэн 
хьисэпкIэ къалэшхуэм - Мэзкуу яутIыпщ. 

И лэжьыгъэр тэмэму зэтригъэувауэ, Урожай-
нэм дэт колхоз Iэщым и мызакъуэу, къуажэдэс 
унагъуэ былымми я нэIэм тету и IуэхущIафэр 
ирихьэкIырт Хамэхэ я щIалэм. ЦIыхуитху хъу гуп 
цIыкIуми я нэхъыжьт. Iэпэдэгъэлэл ямыщIу, егу-
гъуу кIэлъыплъырт Iэщым. Арыншауи хъунутэ-
къым - утеплъэкъукIамэ, былымыр зэрыщыту 
зэрыцIэлэнут. Лъы къыхашырт, ар Тэрч дэт ла-
бораторэм ирагъэхьырти жэмхэр узыншэрэ сы-
маджэрэ зэхагъэкIырт. Бэянт Iэщ гъэхъунымкIэ 
жэуаптакIуэ къулыкъущIэхэм Азэмэтджэрий и 
Iуэху бгъэдыхьэкIэр, и лэжьэкIэр гунэс зэращы-
хъуар. Аращ зы махуэ гуэрым, къуажэ колхозым 
и IэщIагъэлI нэхъыщхьэхэм ящыщ зы щIы гъуу, 
Мэкъумэш хозяйствэмкIэ министрым и къуэ-
дзэ Чепурков Юрий къыхуеблагъэу былымым 
и Iуэхур щызэкIэлъымыкIуэ нэгъуэщI IэнатIэм- 
Красноармейскэ къуажэм щыIэ опытнэ хозяйст-
вэм кIуэну къыщIелъэIуари. 

Зи Iуэхур тэрэзу зэтеува Хамэ Азэмэтджэрий 
гуи тIщхьитI ищIат къулыкъущIэм къыжриIам. Зы 
лъэныкъуэкIи и IэнатIэр игу пыкIыртэкъым, нэ-
гъуэщI лъэныкъуэкIи унафэщIышхуэр бащэкIэ 
къыпщыгугъыу зыкъыпхуагъэзэныр пщIэшхуэт. 
Апхуэдэу щыхъум макIуэри йочэнджэщ и шынэ-
хъыжьым - Хамэ Мухьэмэд. Абы трегъэгушхуэ 
«къыщолъэIукIэ кIуэ» жери. 

А щIыкIэм тету, махуэл димыхыу, IэщагъэлIыр 
макIуэ Красноармейскэ къуажэм дэт ОПХ-м. 
ЗдэкIуам, абы и унафэщI Бэрбэч Нэжмудин 
деж щIохьэ. «Ди Iэщыр пхузэфIэгъэувэжын?» 
- къоупщI ар щIалэм. «ЗэфIэзгъэувэжынщ, ауэ  
ар къызэхъулIэн папщIэ укъызэдэIуэн, жыс-

Iэр къыздэпIыгъын хуейщ, сэри уэ жыпIэм се-
дэIуэнщ». Мыр сыту щIалэ жьэнахуэ жиIа, 
Нэжмудин мащIэу къыпогуфIыкIри жэуап  кърет: 
«Си деж зыри къыщынэнкъым, слъэкIымкIэ 
зыпщIэзгъэкъуэнщ». Арати, кIэщIу иужь ихьэри, 
зэманышхуэ трамыгъэкIуадэу, Iэщ лъэпкъыфI 
къыщащэхуащ къэралым и щIыпIэ зыбжанэм 
- Мэзкуу и Iэгъуэблагъэм щыIэ Клин къалэм, 
Краснодар щIыналъэм. Ауэрэ Iэщ гъэхъуным и 
Iэхури щызэтеувэжащ опытнэ хозяйствэм. 

Къыббгъурыту Iуэху къыбдэзыщIэхэмрэ уи 
щхьэкIэ щыIэхэмрэ узэхащIыкIыу, дзыхь къып-
хуа щIа лэжьыгъэр тэрэзу епхьэкIмэ ар фIы-
гъуэкъэ - сыт хуэдэ IэнатIэ пэрытами, зэгурыIуэ-
зэдэIуэжу, я гуфIэгъуэри я нэщхъеягъуэри зда-
гуэшу къыздэгъуэгурыкIуащ Азэмэтджэрийрэ 
абы и лэжьэгъухэмрэ. УнафэщI телъыджэу яIа 
Бэр бэч Нэжмудин нэмыщI, абы IэфIу игу къегъэ-
кIыж лэжьакIуэшхуэу щытахэу, зи ехъулIэны-
гъэм къыпэкIуэу Ленин орден зрата жэмыш 
Ащ хъуэт Екатеринэ, бригадирхэу ХьэбытIэ Хьэ-
сэнбий, Ащхъуэт Владимир сымэ. ОПХ-р уей-
уей жезыгъэIэ, пашэхэм хабжэ IэнатIэ  хъуат. 
Гъэш къызыщIаш жэму яIэт 200, мэлу 700-м нэс, 
абы нэмыщIкIэ джэдкъази ягъэхъурт. Я жэм-
хэм илъэсым къратырт зым хуэзэу литр мини 
5-м нэблагъэ. Апхуэдэ лэжьыгъэшхуэм, шэч хэ-
мылъу, и гуащIэдэкIи хэлът Азэмэтджэрий. Сы ту 
жыпIэмэ, я былымыр мыузыншэу щытамэ, ап-
хуэдизышэ къазэремыхъулIэнур хьэкът. 

Красноармейскэ къуажэм иужькIэ, ищхьэкIэ 
щы Iэ унафэщIхэр аргуэру къолъэIури, Хамэр 
ягъакIуэ Арыкъ къуажэм дэт «Родина» колхозым. 
Абыи Iэщ дохутыр нэхъыщхьэу илъэсищрэ ны-
къуэкIэ щыIащ Азэмэтджэрий. Иужьым опытнэ 
хозяйствэм къигъэзэжри, пенсэм кIуэхункIэ абы 
щылэжьэжащ.

Хамэ Азэмэтджэрийрэ абы и щхьэгъусэ Эм-
мэрэ здагъуэтащ бынищ. Нэхъыжьыр - Анзор 
- Красноармейскэ къуажэм щыIэ опытнэ стан-
цым и директорщ, и щIалэ етIуанэр - Тимборэ - 
бэджэнду щIы иIыгъыу толэжьыхь, я пхъур уна-
гъуэ исщ. Азэмэтджэрий и щхьэгъусэ Эммэ биб-
лиотекэми цIыхум Iуэхутхьэбзэ щыхуа щIэ унэ-
ми щылэжьащ. Абы я унагъуэр сэзыгъэцIыхуа 
Хамэ Руслан зэрыжиIэмкIэ, Эммэ хуэдэу IэфIу 
пщафIэ, псом хуэмыдэу лэкъумыфI зыгъажьэ 
зэи ирихьэлIакъым. Абы и псалъэхэр зэрыпэжым 
щыхьэт сытехъуащ а унагъуэм сыщеблэгъа ма-
хуэм. Азэмэтджэрийрэ Эммэрэ я бынхэм къа-
техъукIыжауэ яIэщ щIэблэ хъарзынэ. Ахэрщ нэ-
хъыжь Iумахуэм и гурыфIыгъуэр, и гъа щIэм 
къыпызыщэр. Дауи, Азэмэтджэрий що гугъ, и 
фIэщи мэхъу и щIэблэр къызэрыщIэмыхуэнур, 
гъуэгу захуэ тету къызэрытэджынур, балигъыпIэ 
иувэмэ, лажьэ-шхэжу я гъащIэ Iыхьэр зэрыра-
хьэкIынур. Псом хуэмыдэу ар ирогушхуэ щIы-
дагъэ, газ Iуэхум щыхурагъаджэу Ставрополь 
дэт институтым щIэс и пхъурылъху Мухьэмэд 
зэрыIэпщIэлъапщIэм: 

- А щIалэр зэрыпсэуакIуэм хуабжьу сыщогу-
фIыкI. А плъагъум и щхьэр егъэпсэужыф: ком-
пьютерхэр, телефонхэр зэрегъэпэщыжри, 
ещэж. ВакъащIэщ, вакъэ зэфIэтхъахэр щIэрыпс 
фIэкI умыщIэну къегъэщIэрэщIэжыф. Уеблэмэ 
«мыр дэнэ къыщыпщэхуар?» жаIэу къыщеупщI 
щыIэщ. Зэридыжар къащIэмэ, ямыгъэщIагъуэу 
къанэркъым. 

Илъэс 84-рэ хъуащ балигъыпIэ зэриувэрэ Iэщ 
дохутыру зи гъащIэр къезыхьэкIа, зыпэрыта Iэ-
натIэхэм пщIэ иIэу бгъэдэта, унагъуэ куэдым зи 
сэбэп екIыу нобэм къэса Хамэ Азэмэтджэрий и 
ныбжьыр. Узыншагъэ и лъэныкъуэкIэ гукъеуэ 
иIэкъым, и бынхэрщи хъарзынэщ, абыхэм къа-
тепщIыкIыжахэращи, Алыхьым узэрелъэIунщ. 
Аракъэ жьыщхьэ махуэ жыхуаIэжыр? Ди гуа-
пэщ Азэмэтджэрийрэ абы и щхьэгъусэ Эммэрэ 
я щIэблэм кърат гуфIэгъуэм иригушхуэу, езы 
тIури зэкIэрымыхуу, дяпэкIи илъэс куэдкIэ къыз-
дэгъуэгурыкIуэну. 

САУТ СулътIан. 

шыуейр), Инарыкъуейр къуажэу зэрытIыс 
махуэ лъандэрэ псыкIэ гугъу ехьу къогъуэ-
гурыкIуэ. ЛIэщIыгъуэ кIуам и 20 гъэхэм къуа-
жэдэсхэр зэфэну псыр мэзым кърашу щыта-
уэ жаIэж нэхъыжьхэм. Къуажэм псы къра-
шэлIа нэужьи, тхьэмахуэ-тхьэмахуитIым зэ 
е тIэу кърагъэжу, къаутIыпщу щIадзащ, ар 
ярикъун хуейт цIыхуми, былымми, джэд-
къазми. Апхуэдэу къуажищым дэс цIыхухэр 
псыкIэ гугъу зэрехьыр зылъагъу Шэрийхэ 
Iэлисэхьрэ Алмырзэрэ зэкъуэшитIым мурад 
ящIащ хэкIыпIэ гуэр а Iуэхум  къыхуагъуэты-
ну, къыхуагупсысыну. «Iэлисэхь и псынэкIэ» 
зэджэ щIыпIэм и деж  а тIум мащэ къратIы-
кIащ метр 67–рэ и кууагърэ зы метр и 
бгъуа гъыу. Мащэр къыщатIым, имыуэжын 
щхьэкIэ, чырбыш плъыжь щызэтралъхьэрт, 
кърагъэжыкIырт и хъуреягъыр. ИлъэсиплIрэ 
мазитIкIэ къатIауэ жаIэж. Мащэм и кIуэцIыр 
ап хуэдизкIэ куут, щIыIэти, гъэмахуэми щIы-
махуэ щыгъын  Iув ящыгъыу фIэкIа ехыртэ-
къым, ятIэр кIапсэ кIыхь иращIауэ пэгункIэ 
къыдрахьейуэ арат.

ЗэкъуэшитIым ядэIэпыкъуну къуажэдэс 
куэд иужь ихьэрт, ауэ мащэм зэрехыу къы-
зэIыхьэрти, кърахыжырт, иныкъуэхэри зэ-
рехыу  къэмэхыпэрт. Абыхэм зыкъезыгъэ-
щIэжри ядэIэпыкъури Iэлисэхьт, ар езыр 
удз хущхъуэкIэ, къупщхьэ къутакIэ Iэзэу, 
 цIы ху куэд игъэхъужу щытауэ жаIэж. Ап-
хуэдэ дыдэу шэ зытехуа уIэгъэхэри, къа-
мэ сыткIэ къауIахэри, былым сымаджэхэри 
игъэхъужырт. Мащэр къэтIын яуха нэужь, 
апхуэдизкIэ куути, пэгуныр зыпыщIа кIапсэр 
шым кIэращIэрт, хъурейуэ шыр екIуэкIыурэ 
къыдрашейрт.

Абы кърах псым, япэщIыкIэ, былымхэр, 
джэд -къазхэр ирагъафэу, ирижьыщIэу, ири-
тхьэщIэу фIэкIа ирафу идакъым Iэлисэхь. 

Иужьым, 1931 гъэм, абдж зытхухым псы 
иригъахъуэщ, къищтэри, ар иIыгъыу, здэ-
кIуар зыми имыщIэу, Iэлисэхь бзэхащ.  
Ма  зищкIэ къэтауэ жаIэж. Абы щыгъуэм 
Iэлисэхь Ленинград кIуауэ арат псыр къри-
гъэпщытэну. IэщIагъэлIхэм къалъытэщ абы 
уефи урипщафIи хъуну. 

ИужькIэ, 1932 гъэм, къэралыр къа дэ Iэ-
пыкъури, псыр езым къыдришейуэ Iэмэп-
сымэ гуэрхэр къашэри трагъэуващ, дахэу, 
быдэу кърагъэжыкIыжащ, зыхуей хуагъэ-
защ.

Куэдрэ къагъэсэбэпащ а псынэр къуа-
жэдэсхэм, абы и мызакъуэу, адрей къуажэ 
гъунэгъухэм къикIыурэ псым щыщ яшэрт 
ирафыну. 

Iэлисэхь и унэм абы щыгъуэ къуажэм япэ 
дыдэу уэздыгъэ щыпагъэнауэ щытащ. Ар 
псынэм псы къыдэзышей Iэмэпсымэм пы-
щIат, уэздыгъэр ункIыфIмэ, псы къизышыр 
къэувыIауэ арат. Езы Iэлисэхь, жэщ-махуэ 
имыIэу, кIуэрти пигъэнэжырт. Ар здэкIуэм 
нэсын щхьэкIэ Курпыпсым икIын хуейти, 
абыи лъэмыж цIыкIу трилъхьат жаIэ Iэли-
сэхь (а лъэмыжыр иджыри телъщ.) Апхуэ-
диз Iуэхугъуэ зы лIым хузэфIэкIащ а зэма-
ным, къуажэдэсхэм псы яIэн папщIэ. 

Иужьым, къуажэр щыгум къыдэкIри, псы-
нэр къамыгъэсэбэпыж хъуащ, сабийхэми ар 
джэгупIэ, пхъэнкIий идзыпIэ ящIри апхуэдэу 
зыкъомрэ екIуэкIащ. «Зыгуэр ихуэнщи унэ-
хъунщ», - жаIэри, къамыгъэсэбэпыж щы-
хъум, и щхьэр трагъэжыкIащ. Ауэ, мы хъы-
барым псом нэхъ гъэщIэгъуэну хэлъыр – 
псыр къыздыщIэжу къитIыну щIыпIэр Iэли-
сэхь пщIыхьэпIэу илъэгъуауэ зэрыщытарщ. 

ЖэщкIэрэ абы зы лIыжь и жьакIэхэр 
тхъуауэ  пщIыхьэпIэу илъагъуу щытауэ  жи-
Iэжырт езым. Мис а пщIыхьэпIэу къыхуэкIуэ 
лIыжьым къыжриIэурэ къригъэтIауэ аращ 
мащэр. Куэдым Iэлисэхь зэIыхьауэ, уеб-
лэмэ делэ дыдэ хъуауэ ягъэхъыбарт, ауэ 
езыр абыхэм едаIуэртэкъым, я гугъу ищIыр-
тэкъым, зыпэрыхьа Iуэхум зэрыхигъэщIы-
нум яужь итт армыхъумэ. Щэрэ-плIэрэ хы-
фIидзэжащ абы псынэр къэтIыныр, ауэ 
пщIыхьэпIэу лIыжьыр илъагъурт, адэкIэ 
къи тIын хуейуэ къыжриIэрти, и лэжьыгъэм 
пищэрт. 

 Псы абы ежэхым и макъыр, уедэIуапэмэ, 
иджыри зэхыбох. КъищынэмыщIауэ, а псыр 
Курп Ищхъэрэ (Къаншыуей) къуажэмкIи 
йожэх иджыри. Зауэ зэманым нэмыцэхэм 
къуажэм къызэрыдыхьэу ар къахутэу, къа-
гъэсэбэпауэ жаIэж. 

Зыгъэхьэзырар ФЫРЭ Анфисэщ. 

Лъахэ 

КъБР-м  и  прокуратурэм  къет

Iуэхур судым нэсащ

КъБР-м и прокуратурэм судым Iэригъэхьащ 
«Демографие» лъэпкъ проектым хыхьэ «Ди 
нэхъыжьхэр» къэрал проектыр гъэзэщIэным 
хухаха бюджет мылъку зэрадыгъуам теухуа, 
еджапIэхэм я зым и унафэщIым ехьэлIа уго-
ловнэ Iуэхур. 

СЛЕДСТВЭМ зэриубзыхуамкIэ, ягъэкъуаншэм 
2018 - 2019 гъэхэм щхьэхуещагъэ мурад иIэу, 
республикэм щыпсэухэр егъэджэным пыщIа 
Iуэхухэр иригъэкIуэкIа хуэдэу лэжьыгъэмкIэ, 
цIыхухэр IэнатIэкIэ къызэгъэпэщынымкIэ, со-
циальнэу хъумэнымкIэ район центрхэм дэфтэр 
нэпцIхэр яIэригъэхьэри, «Демографие» лъэпкъ 
проектым и «Ди нэхъыжьхэр» къэрал проектыр 
пхыгъэкIыным хухаха бюджет ахъшэу сом ме-
луаным щIигъу идыгъуащ. 

Iуэхур щызэхагъэкIым ягъэкъуаншэм хэ-
щIыныгъэр ипшыныжакъым, абы къыхэкIыуи, 
следствэм къыхилъхьэри, абы и счётхэр яубы-
дащ. 

 Уголовнэ Iуэхур Налшык къалэ судым Iэра-
гъэхьащ зэпкърыхауэ хэплъэну. 

Къуэды
ипшынынущ

Налшык къалэм и прокуратурэр арэзы 
 техъуащ щIыпIэм щыпсэу цIыхубзыр УФ-м 
и УК-м и 322.3 статьям ипкъ иткIэ зэрагъэ-
къуаншэр. 

Абы мурад ищIащ хамэ къэрал цIыхухэр 
пцIыуэ учё тым игъэувыну. КъБР-м щыIэ МВД-
м и  УВД-м  кIуэри, зыхуеину дэфтэр псори яри-
тащ икIи езыр щыпсэу щIыпIэм нэпцIу щригъэт-
хыныр зригъэхъулIащ.

Судым абы хуигъэуващ сом мин 50 къуэдыуэ 
ипшыныну.

ЕтIуанэуи пидзат

Аруан районым и прокуратурэм диIыгъащ 
щIыпIэм щыпсэур УФ-м и УК-м и 215.3 статьям 
и 1-нэ Iыхьэм ипкъ иткIэ зэрагъэкъуаншэр.

 
ЗЭРАУБЗЫХУАМКIЭ, суд зытращIыхьа, и 

псэупIэр езым газ бжьамийм зэрыпидзам къы-
хэкIыу административнэ жэуапым ирашэлIа-
уэ щытам, щыпсэу Псынабэ къуажэм аргуэру 
зыщыпищIат гъэсыныпхъэр зэрыкIуэм. 

Судым абы сом мини 5 къуэдыуэ трилъ-            
хьащ. 

Сом мини
110-рэ хэщIыныгъэу

Налшык къалэм и прокурорым и къуэдзэ  
Бетрожь Аслъэн зэпкърыхауэ хэплъащ  
Нал шык УМВД-м и ОП №1-м и следова-
телым  къищта, хэтми зэхамыгъэкIам илэжьа 
щIэпхъа джагъэм ехьэлIа уголовнэ Iуэху къэIэ-
тынымкIэ унафэм. 

СЛЕДСТВЭМ къызэрилъытэмкIэ, ямыцIыхум, 
гъэпцIагъэкIэ нэгъуэщIым и мылъку зыIэры-
гъэхьэн мурад иIэу, автомашинэ пкъыгъуэхэр 
къыIэрыхьэнымкIэ дэIэпыкъуну къигъэгугъащ 
щIыпIэм щыпсэур. Апхуэдэ щIыкIэкIэ абы сом 
мини 110-рэ къыIэщIихри, езым зэрыхуейуэ къи-
гъэсэбэпащ. 

Зыгъэхьэзырар
 УЭРДОКЪУЭ Женящ.

1. «Ростов-2»
2. «Легион» 

4. «Астрахань» 
5. «Динамо-Ставрополь» 
6. «Севастополь» 
7. «Рубин» 
8. «Строитель» 
9. «Ангушт» 
10. «Спартак-Налшык» 
11. «Кубань Холдинг» 
12. «Нарт» 

Теддзэ тхыгъэхэм къы щыхьа 
бжыгъэхэм, къыщаIэта Iуэху-
гъуэхэм я пэжагъымкIэ ахэр 
зытхахэм нэсу жэуап яхь. Ав-
торхэмрэ редакцэмрэ я Iуэху 
еплъыкIэр зэтехуэ зэпыту щыт-
къым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

Газетым Iэ традзэн 
 хуейщ сыхьэт 20-м, щыт-
радзар сыхьэт 20.00-рщ.

ЖьэкIэмыхъу Маринэ (унафэщI-
редактор), Шир дий Маринэ (уна-
фэщI-редактор), Къаншокъуэ Эллэ 
(жэуап зыхь секретарь), Къардэн 
Маритэ, Къумахуэ Аслъэн, Нэ-
щIэпыджэ Замирэ, Чэ рим Мариан-
нэ, Щхьэ щэмыщI Изэ.

Япэ  къекIуэкIыгъуэм  дыщыкурытщ

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь секретарым и къуэ-
дзэ ДыщэкI Соня, корректорхэу 
ПхытIыкI Марие (1, 3-нэ нап.), Ел-
мэс ФатIимэ (2, 4-нэ нап.).

КомпьютеркIэ газетым и теп-
лъэр ящIащ Дол Маринэ, Мэл ба-
хъуэ Анжелэ.

Сурэтхэм елэ жьар Бицу Жан-
нэщ.

«Спартак-Налшык» (Нал-
шык) - «Астрахань» (Астра-
хань) - 2:2 (1:0). Налшык. 
«Спартак» стадион. Ба-
дзэуэгъуэм и 6-м. ЦIыхуи 
100 еплъащ. 

Судьяхэр: Довбня (Сим-
ферополь), Багдасаров, Ко-
каев (тIури Владикавказ 
щыщщ). 

«Спартак-Налшык»: Къу-
мыкъу, Лелюкаев, Къардэн, 
Далиев, КIэдыкIуей, Блий, 
Жангуразов (Малэмусэ, 77), 
ХьэцIыкIу, Хьэшыр, Тобоев, 
ЛIуп (Гъуэгузокъуэ, 61).

«Астрахань»: Едапин, 
Владимиров, Дударев (Кар-
пов, 28), Седов (Самуэль, 
74), Злобин, Илик, Атти-
Байебэ, Пацев, Белов (Гали-
мов, 28), Полушин, Плужни-
ков (Пенчелюзов, 7; Пачо, 
81).

Топхэр дагъэкIащ: ЛIу-
пым, 19 (1:0). Пацевым, 50 
(1:1). Пачо, 81 (1:2), Тобое-
вым, 90+4 (2:2).

Дагъуэ къыхуащIащ: Хьэ-
цIыкIум, Галимовым, Илик, 
Блийм, Атти-Байебэ, Кар-
повым.

Джэгум къыхахуащ: Атти-
Бейбэ, 90+1 дакъикъэм.

ЩЭБЭТ кIуам Налшык и 
«Спартак» стадионым ще-
кIуэкIа зэIущIэмкIэ ди ко-
мандэм къиухащ мыгъэрей 
зэхьэзэхэм и япэ къекIуэ-
кIыгъуэр. Мыбы ипэ къита 
джэгугъуэми худэу, нал-
шыкдэсхэм хьэрхуэрэгъу 
 къахуэхъуат гупым щыпа-
шэхэм ящыщ зыр - «Астра-
хань» командэр. 

Дон Iус Ростов щыIэу 1:2-
уэ къыхагъэщIами, зэхьэ зэ-
хуэм бжьыпэр щызыIыгъым 
хуэфэщэну, уеблэмэ, нэ-
хъыбэм ефIэкIыу, зэры дэ-
джэгуам «Спартак-Налшы-
кым» и лъэр жан ищIат. Ар 
хуейт мы хуабэ вэржьэрым 
къыдэщIыну къэкIуа мащIэ-
ри зыгуэркIэ ягъэгуфIэну. 

Джэгум зэрыщIидзэу хэ-
гъэрейхэр ипэкIэ кIуэтащ. 
Зыр адрейм къыкIэлъыкIуэу 
абыхэм хьэщIэхэр ягъэгу-
жьейт икIи Астрахань къи-
кIахэм къаруушхуэ ирахьэ-
лIэн хуей хъурт я гъуэр 
 яхъумэфын папщIэ. Ар-
щхьэ кIэ абыхэм ар куэдрэ 
къайхъулIакъым. Пэжщ, 
епщыкIуиянэ дакъикъэм 
«Астрахань»-м бжыгъэр 
къызэIуихыным зы мащIэщ 
иIэжар. Иужь зэманым хаб-
зэ зэрыхъуауэ, ди гъуащхьэ-
тет Къумыкъу Аслъэнбэч 
налшыкдэсхэр къригъэлащ. 
Абы напIэзыпIэу къыкIэ лъы-
кIуащ хэгъэрейхэм я ебгъэ-
рыкIуэныгъэ лъэщ. ЛIуп Ис-
лъам топыр къызэ рыIэ ры-
хьэу зричащ икIи, хьэщIэхэм 
я гъуащхьэхъумитI къызэ-
рыкIэлъыпхъэрам щхьэкIэ 
къэмынэу, псоми яIэщIэкI-
ри, «Спартак-Налшыкыр» 
япэ иригъэщащ.

КъыкIэлъыкIуа дакъикъэ-

- Сэ зэрысщIэмкIэ, щхьэцыр пы-
бупщIыным и закъуэкъым уи лэжьы-
гъэр, атIэ колорист IэщIагъэми (щхьэ-
цым плъыфэ етыным) щхьэхуэу 
 ухуеджащ. Дэнэ абы зыщебгъэсар? 

- Курыт еджапIэр къэзуха нэужь, сэ 
сызыхуеджар дэрбзэр IэщIагъэрщ. 
«Горный» IуэхущIапIэм илъэс тIощIкIэ 
сыщылэжьащ. Си лэжьыгъэр фIы ды-
дэу слъагъурт, ауэ си нэм зэран хуэ-
хъурти, схъуэжын хуей хъуащ си IэщIа-
гъэр.

ЛэныстэкIэ сылэжьэн сфIэфIт, сыхуе-
мыджами, щхьэцыр тэмэму пызупщIу 
жаIэрт. Си нысэм сытригъэгушхуэри, а 
IэщIагъэм сыхуеджэжауэ щытащ. ИкIи 
зы дакъикъи сыхущIегъуэжакъым щIэ-
уэ къыхэсха лэжьыгъэм.

Налшык къалэм Лениным и цIэр зэ-
рихьэу щыIэ уэ рамым тету щыта «Салон 
Красоты»-м щылэжьа технолог, Санкт-
Петербург а IэщIагъэр щызэзыгъэ-
гъуэта Вэрокъуэ Татьянэ и деж сыще-

жьыгъэм пфIэфIу урилажьэмэ, цIыкIу-
ми инми уи гур етауэ уегугъуу я щхьэ -
цыр зэрыхуейм хуэдэу яхуэпщIыфмэ, 
зэи цIыхуншэ ухъунукъым. Сызы дэ ла-
жьэр цIыхубзхэм я закъуэкъым, цIы-
хухъухэри сабийхэри къокIуэ.

Жэщым сыгъуэлъыжа нэужь, махуэм 
сщIа лэжьыгъэр къызопщытэж, зызо-
гъэзэхуэж, зы щIыпIэ деж щыуагъэ 
щыс щIауэ пIэрэ, нэхъыфIу схуэщIыну 
пIэрэт жысIэу.

- Уи IэщIагъэмкIэ щIалэгъуалэм уа-
дэ гуашэрэ, бгъасэрэ?

- Апхуэдэ мурад яIэу къысхуекIуэлIа-
хэр щыIэщ. Ауэ колористикэр гъэсэнхэм 
къохьэлъэкI, куэд зэрыпыщIам къыхэ-
кIыу. ЦIыхум и щхьэцыр тэмэму хуэ-
блэфын папщIэ, лэчым и зэхэлъыкIэм и 
мызакъуэу, IэщIагъэм куууэ хэпщIы-
кIын хуейщ. Щхьэцыр паупщIрэ тэмэму, 
екIуу зэщIакъуэу зрагъасэмэ, нэхъыбэ 
хуэмей къафIощI.

- Щхьэцыр хъума хъун папщIэ, сыт 
хуэдэ чэнджэщ ептын цIыхухэм? Куэд 
мэтхьэусыхэ ди щхьэцыр йокI жа Iэ-
ри.

- Апхуэдэ куэд къытхуокIуэ. Ди щхьэ-
цыр йокI, сыт епщIэ хъунур жаIэри. Ар 
къыщIикIым и щхьэусыгъуэр езы цIыхум 
и узыншагъэм елъытащ. Абы анализ 
иту, витамин хуримыкъухэр къищIэн 
 хуейщ. Ахэр зрихьэлIэу щIидзэмэ, и 
щхьэцми къикIын щигъэтынущ. Апхуэ -
дэ чэнджэщхэр естауэ къытригъэзэжу 
фIыщIэ къысхуэзыщIахэри щыIэщ. 

Абы нэмыщI, ди щхьэцыр зэрытхущI 
шампунхэми гулъытэ хуэщIын хуейщ, 
зэрызэмыщхьым къыхэкIыу. Щхьэц 
лам папщIэ щыIэ шампунхэмкIэ махуэ 
къэс пхущI хъунукъым. АбыкIэ щаху-
щIыр щхьэцыр щала къудейм и дежщ. 
Абы щхьэфэр егъэгъущ, щхьэцыр зэ-
пегъэлъэлъ, зэкIэщIэпIиеу, къыпыхуу 
къегъанэ. Гъэмахуэм къэвгъэсэбэпын 
хуейр щхьэфэр зымыгъэгъущ, «псыIэ 
зыщI» шампунщ, сыт щхьэкIэ жыпIэмэ, 
дыгъэ къыттепсэм щхьэцыр зэпегъэ-
щэщ. ЩIымахуэм «витаминхэмкIэ зы-
гъэнщI» жыхуиIэр нэхъыфIщ.

- ТехнологиещIэхэр къыхалъхьэ, 
модэм щIэх-щIэхыурэ зехъуэж. Зэ-
маным укъыкIэрымыхун папщIэ, сыт 
хуэдэ Iуэхугъуэхэр ебгъэкIуэкIрэ? 

- Махуэ къэс щIэ гуэрхэр къожьэ. 
 Дэрбзэри ирехъу, парикмахери ирехъу - 
щIэуэ къежьэ IэмалыщIэхэм укIэ лъып-
лъын хуейщ. «Модэ» журналым сытым 
дежи соплъ, куэди къызоджыкI. ЩIэх-
щIэхыурэ семинархэм сокIуэ. Абыхэм 
щытопсэлъыхь щхьэцыр лэным щIэуэ 
къыхыхьахэм, зэманым екIу приче-
скэхэр зэрыпщIынум. Сэ гулъытэ хэха 
хузощI колористикэм. Санкт-Петербург, 
Москва, Краснодар къалэхэм, нэгъуэщI 
къэралхэми къикIыурэ щхьэцыр лэным 
теухуауэ семинар ирагъэкIуэкIыну 
 къытхуеблагъэ технологхэм я деж со-
кIуэ. КъищынэмыщIауэ, интернетыр 
сэбэп къысхуохъу щхьэцыр пы уп щIы-
нымкIэ щIэуэ къежьэхэм щы гъуазэ 
зыхуэсщIыну.

Епсэлъар  БИЦУ Жаннэщ.

ЦIыхум и теплъэм сытым дежи мыхьэнэшхуэ ирет. Абы хохьэ щхьэцым 
кIэлъыплъынри. Ди зэманым щхьэцщIэщапIэм емыкIуалIэ цIыху куэд ури-
хьэлIэну къыщIэкIынкъым. А IуэхущIапIэхэр къалэхэми къуажэхэми куэду 
къыщызэIуах, щIэупщIи яIэщ. Абыхэм щылажьэ, зи IэщIагъэм фIыуэ хэ-
зыщIыкIхэм я деж цIыху куэд йокIуалIэ.

Апхуэдэщ «Donnа Bella» салоным щылажьэ стилист-колорист Дол (Щхьэ-
щэмыщI) Заремэ. Ар Хьэтуей къуажэм къыщалъхуащ, курыт еджапIэри абы 
къыщиухащ. Иджыпсту Налшык къалэм щопсэу, щхьэгъусэрэ бынитIрэ иIэщ. 
Заремэ анэ насыпыфIэщ, анэшхуэ гумащIэщ. Ипхъу Иннэ КъБКъУ-м и пресс-
IуэхущIапIэм щолажьэ, унагъуэщ хъыджэбзитI иIэщ. И къуэ Инал Адлер къа-
лэм дэт университетыр юристу къиухащ. Иджыпсту МВД-м щылэжьэн щIи-
дзащ. 

Заремэ и лэжьыгъэм теухуауэ упщIэ зыбжанэкIэ зыхуэдгъэзащ.

- Сэ зэрысщIэмкIэ, щхьэцыр пы-

Германием и къалэ зыб-
жанэм щекIуэкI футболым-
кIэ Европэм и зи чэзу чем-
пионатым и кIэух Iыхьэр еух. 
Къэнэжа джэгугъуищым 
щызэхэкIынущ хэт сыт хуэдэ 
медалыр и Iэрылъхьэ хъуну-
ми.

КУЭДЫМ я жагъуэ зэры-
хъуащи, мы зэхьэзэхуэм 
ягъэкIуакъым Урысей Феде-
рацэм и командэ къыхэхар. 
Щхьэусыгъуэр - Украинэм 
щекIуэкI дзэ Iуэху щхьэхуэ-
ращ. Дэ къытхуэнэжар ад-
рейхэр зэрызэпэщIэтыр лъэ-
ныкъуэкIэ дыкъыщыту ды кIэ-
лъыплъыну аращ.

Къэрал 24-м зи тоджэгу 
 нэхъ Iэзэхэр здагъэкIуа Евро-
пэм и чемпионатым и кIэух 
Iыхьэм щиухынур бадзэуэ-
гъуэм и 14-ращ. А махуэм 
щыIэну финал зэIущIэм щы-
зэхэкIынущ Европэм футбо-
лымкIэ и чемпионыщIэ хэт 
 хъунуми. Иужьу ар зыIэщIэ-
лъа Италием и командэ къы-
хэхам финалым и 1/8-нэ 
Iыхьэм Швейцарием абы и 
тажыр щыщхьэщихащ, 2:0-у 
хигъащIэри.

Чемпионыгъэм щIэбэныну-
хэм яхэткъым зэхьэзэхуэм  и 
кIэух зэпеуэр щекIуэкI Гер ма-
нием и командэ къыхэхари. 
Финалым и 1/4-нэ Iыхьэм нэ-
мыцэхэм ефIэкIащ Испаниер. 
Абы щыгъуэми джэгум хуха-
ха зэманыр яхуримыкъуу, 
къы щIагъури ахэр иджыри 

Нэхъ  лъэщхэращ  бэнэныгъэм  пызыщэр

сыхьэт ныкъуэкIэ зэныкъуэ-
къуащ. Ар щиух дыдэм да-
гъэкIа топым испанхэр финал 
ныкъуэм игъэкIуащ. Куэдым а 
зэпэщIэтыныгъэр финалым 
хуэфащэу къалъытащ. 

Испанхэм ныщхьэбэ я хьэр-
хуэрэгъуу щытынущ фран-
джыхэр. Ахэри финал ны-
къуэм нэсын папщIэ гугъу 
ехьащ икIи Роналду Криш-
тиану зи пашэ португалхэм 
зэрефIэкIыфар зэIущIэм 
иужькIэ метр пщыкIузым и 
деж щыту пенальти тхуэрыт-

хуэ еуа иужькIэщ. 
Адрей лъэныкъуэмкIэ фи-

нал ныкъуэм пщэдей пщы-
хьэщхьэ щызэхуэзэнущ Ни-
дерландхэмрэ Инджылы-
зымрэ. Ахэри зи къарур зы-
хуэфащэ гуп лъэщхэщ. Абы 
щыгъуэми Нидерландхэр 
адэ кIэ кIуэтащ тыркухэм я 
гъуэм дагъэкIыжа топым и 
фIыгъэкIэ. Инджылызхэр 
Швейцарием и командэ 
зэкъуэ тым зэрефIэкIыфар 
зэIущIэ нэужь пенальтихэм-
кIэщ.

Зэрынэрылъагъущи, гупхэр 
финал ныкъуэм хуэзыша 
гъуэ гур икъукIэ нашэкъашэт. 
КIэух зэIущIэм ейр нэхъ 
хьэлъэж зэрыхъунум шэч 
хэлъкъым. Абы хущIэкъу Ис-
паниери, Франджыри, Ин-
джылызри, Нидерландхэри 
иджыпсту Европэм щынэхъ 
лъэщ дыдэхэм ящыщщ икIи я 
зэпэщIэтыныгъэр удэ зы хьэ-
хыу икIи гуащIэу зэрыщыты-
нур гурыIуэгъуэщ. 

МЭЗКУУ  Къан.

Бадзэуэгъуэм и 1-м Нал-
шык дэт Ткаченкэ Андрей и 
цIэр зезыхьэ СурэтыщI 
 гъуазджэмкIэ музейм гъэ-
лъэгъуэныгъэ гъэщIэ-
гъуэн къыщызэIуахащ, 
«Псо ри хъуэпсапIэм и деж 
къыщожьэ» фIащауэ. Абы 
щызэхэухуэнащ Сурэ-
тыщI хэмрэ декоративно-
прикладной гъуазджэм и 
IэпщIэлъапщIэхэм я «Ре-
нессанс» зэгухьэныгъэм-
рэ Модэмрэ дизайнымкIэ 
«Антураж» театрымрэ хэт-
хэм я лэжьыгъэхэр.

МУЗЕЙМ и пэшищми 
 щыболъагъу венеция, ази-
ат, фантастикэ гупсысэхэр 
зи лъабжьэ, жыпхъэ зэ мы-
лIэужьыгъуэкIэ щIа Iэда-
къэщIэкIхэр, ар сурэтуи, 
IэпэIэсэхэм ящIа хьэпшып 
цIыкIууи щрет, гуащэ, фэ-
илъхьэгъуэ щхъуэкIэ плъы-
кIэ ирехъуи. Дахащэу уты-
кум къихьэ ныбжьыщIэхэм 
ящыгъ лъэпкъ фащэхэми, 
ящхьэрыгъ пыIэ гъэ щIэ-
гъуэн хэми, я нэкIуIулъхьэхэ-
ми а зи гугъу тщIахэрщ къа-
гъэ лъагъуэр. Модель ныб-
жьыщIэхэр «Фортекс» къа-
фэ-спорт IуэхущIапIэм 
екIуа  лIэхэращ. 

Пшыхьыр езыгъэкIуэкIа, 
музейм и унафэщI Ремхен 
Еленэ къызэрыхигъэща-

щи, щIалэхэмрэ хъыджэбз-
хэмрэ ящыгъа лъэпкъ бос-
тей-фащэхэр гъэлъэгъуэ-
ны гъэр екIуэкIыху музейм 
щIэтынущ, манекенхэм 
ящы гъыу. 

Прохладнэ къалэ адми-
нистрацэм ЩэнхабзэмкIэ и 
унэм и унафэщI Ненашевэ 
Татьянэ къызэхуэсахэр щи-
гъэгъуэзащ гъэлъэгъуэны-
гъэм и зэхэлъыкIэм, ар зы-
лъагъухэм я гукъыдэжыр 
къэIэтыныр я гуращэ нэ-
хъыщ хьэу зэрыщытым. 
ЦIыху 22-м я лэжьыгъэу 118-
рэ къашащ Налшык, къа-
лэдэсхэмрэ абы и хьэ щIэ-
хэмрэ ирагъэлъагъум я 
 гуапэу. 

- Куэд щIауэ сыщыгъуа-
зэщ мы зэгухьэныгъэм, 
Нал шыки Прохладни ще-
кIуэкI я зы гъэлъэгъуэны -
гъэ къэзмыгъанэу сокIуэри, 
зы махуэм нэхърэ адрейм 
нэхъ зэрызаужьыр си нэгу 
щIокI, - жиIащ япэ псалъэр 
зрата, КъБР-м и цIыхубэ 
сурэтыщI Жылэ Анатолэ. -  
Я зэхуэсыгъуэ дэтхэнэри 
Iуэхугъуэ гъэщIэгъуэнщ, но-
бэрейр махуэшхуэ пэ лъы-
тэщ, апхуэдизкIэ екIуу, те-
атр щIыкIэу ныбжьыщIэхэм 
къызэIуахащи. Зы щIэщы-
гъуэ гуэр хамылъхьэу зы 
зэхуэси ящIыркъыми аращ 
гукъинэж щIэхъур, куэдрэ 

цIыхухэм щIащымыгъуп-
щэр. 

КъыкIэлъыкIуэу утыкур 
хуит хуащIащ УФ-м щIыхь 
зиIэ и артисткэ, щэнхабзэм 
и лэжьакIуэхэм я проф-
союзым и рескомым и 
унафэщI Дау Марианнэ. Ар 
кIэщIу къытеувыIащ лъэ-
хъэнэм и нэхъ гугъум 
цIыхубэм телъыджэ гуэр 
къызэригъэщIым, иджып-
сту тлъагъури абы и зы 
Iыхьэу зэрыщытым. Гъэ-
лъэгъуэныгъэм ди нэгу 
 щы щIэкI хъуэпсэгъуэр зи 
IэрыкIхэм, абыхэм цIыхубэр 
щагъэгъуэзэну Iэмал къе-
зыт унафэщIхэм фIыщIэ 
яхуищIащ. «Дыбэуэну, ды-
псэуну, дыхъуэпсэну, пщэ-
деирей гъащIэм фIыкIэ 
 ды щыгугъыну дыкъыхуе зы-
джэ защIэщ нобэ ди пащхьэ 
кърахьари, ефIэкIуэну, я 
Iуэхум ехъулIэну си гуа-
пэщ», - жиIащ Марианнэ. 

- «Ренессанс» зэгухьэны-
гъэм хэт сурэтыщI псоми 
фIыщIэ яхуэфащэщ емызэ-
шу я къару къихь псори зэ-
ращIэм папщIэ. Я Iэ къы-
зыпекIуэкIыу хъуар зрагъэ-
хъулIэ абыхэм, я лэжьы-
гъэхэм ущеплъкIи я 
гуп сысэр шэщIауэ хыбо-
лъагъуэ, - къыхигъэщащ 
КъБР-м и СурэтыщIхэм я 
 зэгухьэныгъэм и унафэщI 

Къаныкъуэ Жаннэ. - Абы-
хэм я гуащIэр дэтхэнэ зым и 
дежкIи щапхъэщи, щIы-
налъэ нэхъыбэ я ужь 
иувэфыну си гуапэщ. 

«Антраж»-м и унафэщI 
Матвиенкэ Наталье жиIащ 
и театрымрэ «Ренессанс»-
рэ зэщIэжьыуэу зэры зэдэ-
ла жьэр. «Зэрыфлъагъущи, 
Ве нецие карнавалым су-
рэтхэм я мызакъуэу щы-
гъынхэри къызэщIедгъэу-
быдэну мурад тщIащ, - 
жиIащ абы. – «Антураж»-м 
и «Венецие карнавалым» и 
ныбжьыр илъэсипщIым 
щIигъуащ, ди хьэпшыпхэр 
пхъуантэхэм дэлъащ иджы-
ри къэс. Иджы къыдэтхащ 
цIыхухэм едгъэлъагъумэ  
ди гуапэу. Сыт щхьэкIэ 
жыпIэ мэ, ахэр дахэ дыдэщ 
икIи венецие, азиат сурэт-
хэм я гъусэу гъэщIэгъуэ-
ныщэщ».

«Ренессанс» зэгухьэны-
гъэмрэ модэмрэ дизай-
нымкIэ «Антураж» теат-
рымрэ я лэжьыгъэхэр зы-
фIэгъэщIэгъуэнхэр фепIэ-
щIэкI, гъэлъэгъуэныгъэр 
ба дзэуэгъуэм и 11-м зэхуа-
щIыжынущ.  

ИСТЭПАН  Залинэ.

Сурэтхэр Къарей Элинэ 
трихащ. 

IэдакъэщIэкI телъыджэхэм я гъэлъэгъуэныгъэ

ри ди щIалэхэм я тепщэны-
гъэкIэ екIуэкIащ. Арщхьэ кIэ 
нэрылъагъут зэхьэзэхуэм 
щыпашэхэм ящыщ зыр 
бжы гъэмкIэ зэрымыарэ-
зыр. 

Командэхэм загъэпсэхури 
къызэрихьэжрэ куэд щIатэ-
къым, налшыкдэсхэм я 
 гъуащхьэхъумэхэр «щы-
кIуэцI рыхуам». Зэщыгу-
гъыжри, абыхэм Пацевыр 
яIэщIэкIащ икIи и закъуэу  
ди гъуэм къыбгъэдыхьэри, 
бжы гъэр зэхуэдэ ира-
гъэщIащ.

Аргуэрыжьти, напIэзы-
пIэм «Спартак-Налшыкым» 
зричащ. ЛIуп Ислъам псын-
щIэу Iэмал гъуэзэджэ къы-
хукъуэкIащ. Мыбдежым 
«Аст рахань»-м и гуащхьэте-
тыр фIы дыдэу джэгуащ 
икIи топым къригъэгъэзэ-
фащ.

Джэгур икIэм нэблагъэху-
кIэ ар нэхъри къызэ щIэп-
лъэрт. Нэрылъагъут лъэны-
къуитIри текIуэныгъэм зэ-
рыхущIэкъур. АрщхьэкIэ ар 
зыми къалъысакъым. Абы 
пэгъунэгъу дыдэ хъуат 
астрахандэсхэр, 81-нэ да-
къыкъэм япэ щищам. Мыб-
дежым налшыкдэсхэм 
 ерыщагъ лъэщ къагъэлъэ-
гъуащ. Ахэр къаруушхуэкIэ 
ебгъэрыкIуащ икIи Гъуэгу-
зокъум Iэзэу къыхита топыр 
Тобоевым хьэщIэхэм яху ди-
гъэкIащ, Iуэхур зэрытемы-
гъакIэм хуигъакIуэу. 

«Спартак-Налшыкым» и 
ебгъэрыкIуэныгъэ лъэщыр 
судьям къызэпиудащ, джэ-
гум хухаха зэманри къы-
щIагъуари зэриухам къы-
хэкIыу.

Арати, Урысей Федерацэм 
футболымкIэ и етIуанэ ли-
гэм и «Б» дивизионым и Япэ 
гупым мы гъэм щекIуэкI 
зэхьэзэхуэм и ныкъуэр иу-
хащ. Налшыкдэсхэм ар 
 къайхъулIэщауэ пхужыIэну-
къым икIи абы щхьэусыгъуэ 
зыбжанэ хыдолъагъуэ. Псом 
япэрауэ, зэпеуэм щIи-
дзэным мащIэ дыдэ фIэкIа 
къэмынэжауэ тренер нэ-

хъыщхьэр зэрахъуэжаращ. 
Ар зыхуагъэфэща Битокъу 
Тимур хунэмысауэ къыт-
щохъу гупыр зэрыхуей ды-
дэм хуэдэу зэхьэзэхуэм хуи-
гъэхьэзырыну, и гупсысэхэр 
и унафэ щIэтхэм япхигъэ-
кIыну. Командэ лъэщхэм 
драгъэкIуэкIа иужь джэгу-
гъуитIым гугъэ дагъэщI ар 
къехъулIэу щIидзауэ. «Спар-
так-Налшыкыр» иджыпсту 
здэщыт Урысей Федерацэм 
футболымкIэ и лигэ нэ-
хъыщIэ дыдэм и епщIанэ 
увыпIэм Къэбэрдей-Балъ-
къэрым топджэгум щыди-
хьэххэри езы щIалэхэри 
зыкIи арэзы къызэрамы-
щIым шэч хэлъкъым. Ды-
пэплъэщ къыкIэлъыкIуэну 
зэIущIэхэм. 

Нэхъ щIагъуэу джэгуа-
къым ди къуэш республи-
кэхэм я адрей командэхэри. 
Илъэс куэд щIауэ зэбра-
утIыпщыкIыжауэ мы гъэм 
профессиональнэ мыхьэнэ 
япэу зыгъуэтыжа Черкесск и 
«Нартым» иджыри ткIиищэу 
тумыкъузэфынуми, Мей-
къуапэ и «Дружба»-м нэхъ 
жыджэру зыкъигъэлъэ-
гъуапхъэт. Ахэр здэщыт 
епщыкIутIанэ, епщыкIут-
хуанэ увыпIэхэр гукъыдэж 
лъэпкъ къозымытщ. Жа-
гъуэщ зэхьэзэхуэм и иужь 

дыдэ увыпIэм щыт Мэхъэч-
къалэ и «Динамо-2» и те-
кIуэныгъэ закъуэр Черкесск 
щыIэу щэбэт кIуам къызэ-
рыщихьари. 

Зэхьэзэхуэм зэкIэ бжьы -
пэр щиIыгъщ «Ростов-2»-м. 
АрщхьэкIэ иужь джэгугъуэм 
Мэхъэчкъалэ щыIэу абы и 
«Легион»-м къызэрыхигъэ-
щIам наIуэ пщещI ар ны-
къуэкъуэгъу лъэщ къызэ ры-
хуэхъунур. Абы щыгъуэми 
яфIэкIуэда очко бжыгъэм 
тепщIыхьмэ, зи Iуэхухэр нэ-
хъыфIыр Таганрог и «Фор-
те»-рэ щэбэт кIуам къыт-
текIуатэмэ, бжьыпэр зыу-
быдыфыну щыта «Аст ра-
хань»-мрэщ. Аращи, турнир 
таблицэм ищхьэм бэнэны-
гъэ гуащIэ зэрыщекIуэкIы-
нум дыпэплъэ хъунущ. 

АдэкIэ щыгъуазэ фыху-
дощI Урысей Федерацэм 
футболымкIэ и етIуанэ ли-
гэм и «Б» дивизионым и Япэ 
гупым а махуэм щекIуэкIа 
адрей зэIущIэхэм къарикIуа 
бжыгъэхэм: «Алания-2» 
(Владикавказ) - «Рубин» 
(Ялтэ) - 1:0, «Ангушт» (Нэз-
рэн) - «Строитель» (Ка-
менск-Шахтинский) - 0:2, 
«Кубань-Холдинг» (Павлов-
ская) - «Биолог-Новоку-
банск» (Прогресс) - 3:0, 
«Нарт» (Черкесск) - «Дина-
мо-2» (Мэхъэчкъалэ) - 0:2, 
«Севастополь» (Севасто-
поль) - «Динамо-Ставро-
поль» (Ставрополь) - 0:0, 
«Легион» (Мэхъэчкъалэ) - 
«Ростов-2» (Дон Iус Ростов) 
- 1:0.

«Дружба» (Мейкъуапэ) - 
«Форте» (Таганрог) зэIущIэр 
нэхъ иужьыIуэкIэ зэхэты-
нущ.

Зэхьэзэхуэм и етIуанэ 
 къекIуэкIыгъуэм щыщIидзэ-
нур бадзэуэгъуэм и 27-ращ. 
А махуэм «Спартак-Нал-
шыкыр» Ставрополь къалэм 
абы и «Динамо»-м щыIу-
щIэнущ. АпщIондэхукIэ ко-
мандэхэм Iэмал яIэнущ ма-
щIэу загъэпсэхуу зэпеуэм и 
кIэух Iыхьэм хуэфэщэну 
зыхуагъэхьэзырыну. 

ХЬЭТАУ Ислъам.  

Гъуазджэ

Футбол

джащ. ФIыуэ сигъэсащ, сригъэджащ, 
къызгуригъэIуащ. Псом хуэмыдэу щхьэ-
цыр лэным теухуауэ куэд сигъэщIащ, 
фIыщIи хуэсщIыну сы хуейщ. Абы иужь-
кIэ илъэс пщыкIуз  хъуауэ мы IэщIагъэм 
сыпэрытщ.

Дэрбзэр IэщIагъэри сфIэфIу къы-
хэсхри срилэжьащ. Ещхьыркъабзэу, 
щхьэцыр пыупщIынри лэнри сфIэфI 
дыдэщ.

- ЦIыху къэс сыт хуэдэ Iуэхуми 
бгъэдыхьэкIэ зырыз хуиIэщ икIи екIу-
ну прическэр къыхухэпхыфу, щхьэ-
цыр блэнуми чэнджэщ тэмэм  ептыфу 
ущытын хуейщ.

- Пэжщ. Сыт щхьэкIэ жыпIэмэ, цIыху 
псори зэхуэдэкъым, я щхьэфэкIэ, я 
щхьэц зэхэлъыкIэкIэ зэщхьэщокI. Хэт и 
щхьэцыр пIащIэщ, хэт ейр Iувщ, зэры-
жаIэу, щхьэцыпэ зырызу уеплъын, къэп-
цIыхун хуейщ, епщIэнур къыбгурыIуэн 
щхьэкIэ. Абы нэмыщI, езы цIыхум 
 екIунури, зэрыхуэблэну плъыфэри къы-
хебгъэхынымкIэ чэнджэщэгъу ухуэ-
хъунри си къалэну къызолъытэ.

- Щхьэцыр пыупщIыным, ар тэмэму 
зэщIэкъуэным нэмыщI, уи лэжьыгъэм 
и зы Iыхьэщ щхьэцыр лэныр. Абы 
 теухуауэ сыт къыджепIэн?

- Куэдрэ урохьэлIэ си щхьэцыр злэри 
исащ, къурэ хъуащ жаIэу. Иджыпсту 
 Iэмал куэд щыIэщ щхьэцыр тэмэму 
къызэтенэн папщIэ. Уеблэмэ щхьэцыр 
сырыху щыпщIым и дежи а Iэмалхэр 
сэбэп мэхъу. УрохьэлIэ цIыхум и щхьэ-
цым и плъыфэр ихъуэжыну е тхъуахэр 
щIригъэхъумэну хуейуэ, ауэ Iисраф 
 хъункIэ шынэу. Абыхэм я зы щхьэц Iэ-
рамэ къыхэмыщу яхузолэ, зэран зэры-
мыхъур ялъагъун хуэдэу икIи иужькIэ  
тогушхуэ, я щхьэцыр тэмэм зэрыхъунур 
ялъагъури къытрагъэзэж.

- Уэ цIыхуншэ ухъуркъым. Уи деж 
 къекIуалIэ апхуэдизым дауэ укъа-
гъуэт рэ? Интернет Iэмалхэр къэб-
гъэсэбэпрэ?

- Интернетыр къэзгъэсэбэпыркъым 
икIи напэкIуэцI сиIэкъым. ЦIыху къа-
кIуэм хуэпщIыр ягу ирихьмэ, къытри-
гъэзэнущ, нэгъуэщIхэми жраIэнущ. Лэ-

тепщэны хъыщхьэр зэрахъуэжаращ

Сурэтыр  УЭЛДЖЫР Артур  трихащ.


